
Sjómenn nær og fjær, 
til hamingju með daginn ykkar



Af kjaramálum 
Kjarasamningur fiskimanna sem samþykktur var 
þann 10. mars sl., tók að hluta gildi frá 1. febrúar, en 
að öllu leyti þann 1. apríl sl. Mikið hefur verið um fyr-
irspurnir frá félagsmönnum og fyrirtækjum varðandi 
lífeyrismál og fleiri atriði í samningnum. Skipstjórn-
armenn fiskiskipa eiga að hafa fengið greidd laun fyr-
ir apríl mánuð skv. nýju fyrirkomulagi, annaðhvort A 
leið sem tryggir mönnum 3,5% viðbótarframlag í líf-
eyrissjóð eða B leið, þar sem menn fá örlítið hærri 
skiptaprósentu en ekkert viðbótarframlag í lífeyris-
sjóð. Í samningnum er bókun A um aukið gagnsæi 
og upplýsingagjöf Verðlagsstofu skiptaverðs. Einnig 
bókun B um að sjálfstæði Verðlagsstofu verði tryggt, 
með öðrum orðum eru þessar bókanir gerðar til að 
tryggja að Verðlagsstofa geti betur rækt hlutverk sitt 
að fylgjast með að rétt sé gert upp við sjómenn. Þá er 
í samningnum Viðauki 3, um skipan Öryggisnefndar, 
þar sem samningsaðilar hafa það sameiginlega 
markmið að hafa áhrif til fækkunar slysa á sjó. Ég hef 
átt samtöl við fulltrúa SFS og Verðlagsstofu um ofan-
greind atriði og er vinna þegar hafin um þau. 
Kjarasamningar fyrir skipstjórnarmenn hjá Land-
helgisgæslunni og Hafrannsóknastofnun hafa verið 
samþykktir, einnig samningur við ferðaþjónustuna 
fyrir skip í útsýnissiglingum, hvalaskoðun og slíkt. Þá 
hefur verið gengið frá samningi fyrir skipstjórnar-
menn á dýpkunarskipum hjá Björgun. Vonandi klár-
ast aðrir samningar á næstu dögum, fyrir farmenn, 
ferjur ofl. Kjarasamningar fyrir hafnsögumenn og 
skipstjórnarmenn hjá höfnum sveitarfélaga eru lausir 
í haust. 
Mikið hefur verið fundað í aðdraganda endurnýjunar 
allra þessara samninga, sem eru skammtímasamn-
ingar með gildistíma til 31. janúar 2024 og 31. mars 
2024. 

Auðlindin okkar 
Um sl. áramót tók ég sæti forvera míns Árna Bjarna-
sonar í Samráðsnefnd um sjávarútvegsstefnu sem 
matvælaráðherra Svandís Svavarsdóttir skipaði í lok 
maí 2022. Skipaðir voru fjórir starfshópar til að greina 
áskoranir og tækifæri í sjávarútvegi og tengdum 
greinum ásamt því að meta þjóðhagslegan ávinning 
fiskveiðistjórnunarkerfisins. Starfshóparnir eru Sam-
félag, Aðgengi, Umgengni og Tækifæri. Þeir eru skip-
aðir samkvæmt sáttmála stjórnar flokkanna frá 28. 
nóvember 2021. Hóparnir hafa skilað 60 bráða-
birgðatillögum, þær er hægt að sjá á heimasíðu ráðu-
neytisins. Markmiðið með verkefninu Auðlindin okkar 
er að auka sátt um fiskveiðistjórnunarkerfið þar sem 
gætt er að umhverfissjónarmiðum, þar sem verð-
mætin eru hámörkuð og þar sem dreifing verðmæt-
anna er með sem sanngjörnustum hætti. Að auka 
sátt um sjávarútveg á Íslandi. Reiknað er með að á 
vorþingi 2024 verði lögð fram fullbúin lagafrumvörp 
byggð á þessari vinnu. Hægt er að senda inn hug-
myndir eða spurningar tengdar verkefninu á net-
fangið audlindinokkar@mar.is , einnig verður frum-
varp eða frumvörp kynnt á samráðsgátt eins og lög 
gera ráð fyrir þegar þar að kemur. 
Samráðsnefndin er skipuð 28 einstaklingum, 9 full-
trúum stjórnmálaflokkanna og 18 öðrum sem eru frá 
sveitarfélögum, stéttarfélögum sjómanna, SFS, LS, 
umhverfissamtökum og fulltrúum starfshópanna 
fjögurra. 

Á fundum nefndarinnar hafa fulltrúar möguleika á 
því að tjá sínar skoðanir, spyrja ráðherra, hópstjóra og 
hvert annað spurninga. Það er áhugavert að taka þátt 
í þessu starfi, að hlusta á sjónarmið nefndarmanna 
og gesta sem hafa haft kynningu og/eða erindi á 
fundum hennar. Þar sýnist sitt hverjum og talar hver 
fyrir sínum sjónarmiðum og hagsmunum. Sumir 
nefndarmenn hafa litla trú á verkefninu, segja að 
þetta sé bara enn einn hópurinn sem skipaður er af 
stjórnvöldum til þess að rýna þessi mál með 
breytingar í huga og engar líkur til þess að það komi 
niðurstaða sem almenn sátt verði um. Sumir segja að 
það sé ákveðinn ómöguleiki í því að það verði 
nokkurn tíma sátt um stjórnkerfi fiskveiða. 
Skoðun mín er sú að ef menn nálgast málin með því 
hugarfari að ekki sé hægt að ná sátt, þá næst engin 
sátt. Stórútgerðin talar fyrir hagsmunum sínum, 
minni útgerðir fyrir sínum, landsbyggðin fyrir sínum, 
pólitíkusarnir fyrir sínum osfrv. Að ná sátt um sjávar-
útvegsmál er ekki auðvelt, en jákvætt að matvæla-
ráðherra Svandís Svavarsdóttir skuli hafa farið í þetta 
veigamikla verkefni með opnum fundum um land 
allt, skipan starfshópanna og Samráðsnefndarinnar. Í 
nefndinni hefur meðal annars verið rætt um aukna 
gjaldtöku af útveginum, fyrningu aflaheimilda, út-
boðsleið, afnám eða breytingu á byggðakvótum, 
aukningu/minnkun á veiðiheimildum strandveiða 
ofl. Allt kerfið er undir í umræðunni. 
Það er mín skoðun að stjórnkerfi fiskveiða sé á 
margan hátt gott, en langt í frá fullkomið. Í sjávarút-
vegi gilda sömu lögmál og í öðrum rekstri, til þess að 
fyrirtæki gangi vel, þarf fyrirsjáanleika, stöðugleika 
og tryggan og öruggan aðgang að hráefni. Í sjávarút-
vegi valda náttúrulegir þættir því að óvissa um öflun 
hráefnis er mikil, gefnar eru út veiðiheimildir, en 
engin trygging fyrir því að þær veiðist, sbr. ufsa á 
þessu fiskveiðiári, þar sem um þriðjungur útgefinna 
veiðiheimilda hefur veiðst og langt liðið á fiskveiðiár-
ið. Náttúruleg óvissa í fiskveiðum er mikil og að sama 
skapi áhætta. Það að stjórnvöld setji stærri hluta af 
útgefnum veiðiheimildum í svokallaða potta, þ.e.a.s. 
byggðakvóta, línuívilnun og strandveiði, þýðir í flest-
um tilfellum minni veiðiheimildir til félagsmanna í 
Félagi skipstjórnarmanna, það getum við ekki sam-
þykkt. Þegar frumvarp eða frumvörp til laga munu 
verða kynnt í samráðsgátt, mun félagið kynna þau 
félagsmönnum og bregðast við þeim. 
Einn af þeim mikilvægu málaflokkum sem er undir í 
verkefninu „Auðlindin okkar“ eru menntamál í sjávar-
útvegi, menntun er undirstaða velgengni. Það vantar 
skipstjórnarmenn og sérhæft starfsfólk í sjávarútvegi 
á Íslandi. Ég bendi á leiðara Víkings í 2. tbl. 2022 og 1. 
tbl. 2023 varðandi málefni skipstjórnarmenntunar á 
Íslandi, hægt er að nálgast málgagn skipstjórnar-
manna Víking á heimasíðu félagsins, skipstjorn.is.
Síðast en ekki síst, ég vona að sá dagur komi að allir 
Íslendingar verði stoltir af sjávarútveginum, tali hann 
upp en ekki niður. Mörg mistök hafa verið gerð í 
gegnum tíðina í sjávarútvegi eins og í lífinu, við erum 
alltaf að læra, það er framtíðin sem skiptir máli, að 
gera gott betra. Þar hef ég áhuga á að leggja mitt af 
mörkum. 

Ég óska félagsmönnum, sjómönnum, 
fjölskyldum þeirra og landsmönnum öllum 

gleðilegs sjómannadags. 

Árni Sverrisson

Sjómenn og aðrir lesendur 
Víkings. Sendið okkur línu 
um efni blaðsins, gagnrýni
eða hrós, tillögur um 
efnisþætti og hugmyndir um 
viðtöl. Hjálpið okkur að 
halda úti þættinum „Raddir 
af sjónum“.
Netjið á jonhjalta@simnet.is
Forsíðumynd: Eggert 
Kristinn Helgason

Útgefandi: Völuspá útgáfa.  
Afgreiðsla og áskrift: 862 6515 / netfang: jonhjalta@simnet.is
Ritstjóri og ábyrgðarmaður: Jón Hjaltason, sími 862 6515,
netfang: jonhjalta@simnet.is Byggðavegi 101b, 600 Akureyri.
Auglýsingastjóri: Katrín Laufey Rúnarsdóttir, sími 856 4250 / sjomannabladid@gmail.com
Ritnefnd: Árni Bjarnason, Hilmar Snorrason og Jón Hjaltason.
Prentun: Prentun.is 

Aðstandendur Sjómannablaðsins Víkings:  
Félag skipstjórnarmanna, Skipstjóra- og stýrimannafélögin Verðandi, og Vísir.
Sjómannablaðið Víkingur kemur út fjórum sinnum á ári  
og er dreift til allra félagsmanna ofangreindra félaga.
ISSN 1021-7231

Efnis-
Kallinn í brúnni er Sigurður Ægir Birgisson 
frá Höfn í Hornafirði.

Árni Björn Árnason er gagnrýninn á íslensk 
stjórnvöld í pistli sínum um erlenda
skipa- og bátasmíði.

Gúmmíbjörgunarbátar á Alþingi.

Síðustu síðutogararnir. Í brennipunkti  
hjá Helga Laxdal eru að þessu sinni
togararnir Maí GK, Sigurður ÍS og  
Víkingur AK. 

Utan úr heimi: Einn var myrtur, 
ruslakistufánar og rafræn skipaskráning. 
Hilmar Snorrason hefur orðið.

Þorsteinn Gíslason: „Djöfullinn krafsaði í 
bersynduga sálu mína.“

Ljósmyndakeppni sjómanna 2023, þá er að 
safna í sarpinn. Skilafrestur 1. desember. 

Af gömlum blöðum: Hrakningar, frá 
Djúpavogi til Vestmannaeyja. Umsjón hefur
Bernharð Haraldsson.

Heiðar Kristinsson: Norður-vestur 
íshafsleiðin milli Atlantshafs og Kyrrahafs.
Stærsta kaupskip Bandaríkjanna, 
Manhattan, gert klárt fyrir siglinguna. Annar
hluti af þremur.

Krossgátan er á sínum stað.

Jón Kr. Friðgeirsson er á bryggjuröltinu að 
þessu sinni og rekst á glerfínan Óðin.

Lausn krossgátu.

Fiskislóð 37B – 101 Reykjavík – Sími 5 250 250 – brimrun.is

MAREIND
Grundarfirði

Sími 438 6611

NÝTT

• Tíðnir: 15 kHz - 242 kHz (TruEcho CHIRP)
• Sendiorka: 1 - 3 kW
• Samtímis sending há- og lágtíðni leitargeisla
• Tegunda- og stærðargreining á 3 lóðum samtímis
• Lærir á fiskitegundir með tímanum
• Tegundagreining sýnir mun á sundmagalausum
fiski og fiski með sundmaga

• Fiskistærðar graf sýnir stærð og dreifingu fiska
• Tveggja skjáa uppsetning möguleg
• Einföld og þægileg stjórnun með kúlumús

IDENTI-FISH er ný tegundagreiningar tækni sem Furuno hefur þróað, sem greinir fiskitegundir í rauntíma við
veiðiskapinn. Þessi tækni gagnast ekki aðeins við að auka framleiðnina við fiskveiðarnar, hún gerir þær sjálfbærari með
því að minnka óæskilegan meðafla. Unnið er með tegundagreininguna á sérstakri tegundagreiningar skjámynd og
tegundagreiningar grafi/súluriti. Tegundagreiningar skjámyndin er blanda af hátíðni og lágtíðni fiskendurvörpum og
tegundagreiningar grafið sýnir hvernig fiskendurvörpin dreifast á afmörkuðu svæði. Þessi tækni gerir kleift að greina
sundmagalausar fiskitegundir eins og Atlantshafs makríl, mun betur en áður þekkist. Þetta getur komið sér vel þegar
um er að ræða blandaðar torfur af makríl og síld. Með tegundagreiningunni byggja skipstjórnendur einnig upp sín eigin
gagnasöfn um ólíkar fiskitegundir.

Makríll Síld

Tegundagreining birtir í þessu dæmi
sundmagalausan fisk í grænum lit

Stærðargreining

KALLINNN Í BRÚNNIKALLINNN Í BRÚNNI
Sigurður Ægir BirgissonSigurður Ægir Birgisson

Nafn, hvenær fæddur og 
hvar?
Sigurður Ægir Birgisson, 
fæddur 30. apríl 1970 á Höfn 
í Hornafirði og hef búið þar 
síðan.
Maki: Ólöf Ósk Sverrisdóttir.
Börn: Þau eru fjögur, Tinna 
Marín fædd 2000, Birgir 
2002, Freyr 2005 og Sverrir 
fæddur 2007.
Hversu gamall varstu þegar 
þú byrjaðir á sjó og hve 
gamall varstu þegar þú 
fórst í Stýrimannaskólann? 
Það var á fermingarárinu sem 
ég leysti fyrst af. Þá fórum 
við Kári bróðir saman á hálf-
um hlut í nokkra netaróðra. 
Síðan var maður á sjó með 
skólagöngu. Ég fór í stýri-
mannaskólann árið 1991. 
Fyrsta bekkinn tók ég heima 
í FAS, þá var fyrsta stigið 
kennt þar.
Hvaða ár laukstu skip-
stjórnarprófi?
Ég lauk Fiskimanninum árið 
1993 frá Stýrimannaskólan-
um á Dalvík.
Á hvaða skipum hefur þú verið og 
hvert þeirra er eftirminnilegast? 
Ég byrjaði á Frey SF 20 og var á bátum 
Skinneyjar hf til að byrja með, Skinney, 
Steinunni og  seinna Jónu Eðvalds.
Var svo eina vetrarvertíð á Hrísey SF og 
síðar stýrimaður á sama skipi en þá hét 

það Silfurnes SF 99. 
Vorið 1995 byrjaði ég sem skipstjóri og 
hef verið það síðan, fyrst á Steinunni SF 
10 sem ég var með á humar- og fiskitrolli 
og á netum. Síðan tók ég næstu Steinunni 
sem var með eins útgerðarmynstur.
Var síðan með Akurey SF eina netavertíð 

og tók svo við þriðju 
Steinunni sem var stærra 
skip, áður Skarðsvík SH og 
Arney KE. Þessa Steinunni 
var ég með á síldarnót og 
netum. Fór svo á Jónu Eð-
valds SF 200 sem einungis 
var á uppsjávarveiðum og 
síðan á Ásgrím Halldórsson 
SF 250.
Hvernig myndir þú lýsa 
skipinu sem þú ert á núna 
og hvað heitir það?
Ásgrímur Halldórsson SF 
250 er uppsjávarveiðiskip og 
stundum við veiðar með 
flottrolli og nót.
Eftirminnilegasti skipstjóri 
sem þú hefur siglt með?
Þeir eru allir eftirminnilegir 
hver á sinn hátt en ég fór 
einn túr á Kaldbaki EA með 
Sveini Hjálmarssyni heitn-
um, þegar ég var í stýri-
mannaskólanum. Það var 
skemmtilegur túr.
Hver er skemmtilegasti 
maður sem þú hefur verið 
með á sjó?
Þeir eru nú margir skemmti-

legir og erfitt að gera upp á milli en Davíð 
Sveinsson kemur klárlega upp í hugann.
Hver er besti sjómaður sem þú hefur 
haft í þinni áhöfn?
 Ég hef yfirleitt verið með afbragðs mann-
skap og haft marga góða sjómenn í áhöfn 
bæði yfir- og undirmenn.  Ekki gott að 
benda á einhvern einn en Arnar Þór Jóns-
son og Benedikt Sigurbergsson eru góð 
dæmi.
Hver er uppáhalds fiskurinn þinn að;
-a- borða? Langa.
-b- veiða? Síld og loðna í nót.
Hvernig finnst þér best að matreiða 
fisk?
Smjörsteikja á pönnu.
Hver er furðulegasti fiskurinn sem þú 
hefur veitt? 
Fengum einu sinni Lúsifer á Frey, stendur 
undir nafni, ljótur andskoti.
Uppáhalds mið og af hverju?
Ingólfshöfðinn og Tvískerjasvæðið voru 
alltaf í uppáhaldi þegar ég var á netum 
hér áður. Það er einnig mjög gaman að 
elta loðnuna með suðurströndinni og 
kasta á hana alveg uppi í fjöru. Eftir-
minnilegustu veiðarnar voru hins vegar 
þegar við vorum að veiða síldina inni á 
Breiðarfirði. Byrjuðum inni á Grundar-

Trillukarlinn Sigurður Ægir um borð í Marín SF 27. „Bátinn keypti ég 2016, þá 
var rólegt  hjá okkur á uppsjávarveiðunum. Er að dunda mér á strandveiðum
áður en makrílveiðar hefjast hjá okkur á Ásgrími.“

Ásgrímur Halldórsson SF 250.



Fást hjá Rubix.

Wynn skipaþurrkur
Rómuð gæði

firði og fikruðum okkur svo innar í átt að 
Stykkishólmi og þar alls staðar í kring. 
Við vorum á veiðum á mjög grunnu vatni 
innan um sker og grynningar. Það var 
gríðarlegt magn af síld þarna þegar mest 
var og við vorum að fá ævintýraleg köst í 
nótina. 
Versta veðrið sem þú hefur lent í á sjó? 
Það hafa oft verið slæm veður en man 
ekki eftir einu sérstöku, kannski bara vet-
urinn 2021 – 2022 sem var sennilega erf-
iðasti vetur sem ég man eftir. Það var 
stanslaus bræla alla loðnuvertíðina og 
veðurhæðin oft um og yfir 30 m/s.
Hefurðu upplifað ótvíræða lífshættu á 
sjó?
Nei það hefur blessunarlega sloppið.
Eftirminnileg atvik, eitt eða fleiri?
Það varð alvarlegt slys um borð í 
Steinunni SF, þegar við vorum að leggja 
net við Tvísker. Maður flæktist í seinna 
færinu með þeim afleiðingum að fótur fór 
í sundur ofan við ökkla. Þarna fékk mað-
ur að reyna hversu mikilvæg öryggistæki 
þyrlur Landhelgisgæslunnar eru fyrir 
okkur sjómenn en maðurinn var kominn 
undir læknishendur og á leið á sjúkrahús 
á innan við tveimur tímum eftir slysið.
Hver er mesta breyting siglingatækja 
sem þú hefur upplifað?
Það er tölvuplotterinn og AIS kerfið. 
Þegar ég byrjaði sat maður með hand-
teiknað lórankort í fanginu og togaði eftir 
því á humrinum, svo vorum við líka með 
Epsco-loran plotter sem skrifaði upp fer-
ilinn með blýanti.

Þín skoðun á 
kvótakerfinu og 
hvernig það hefur 
virkað? 
Kvótakerfið í 
grunninn hefur 
virkað vel en það 
eru ýmsir agnúar 
sem sníða mætti af 
því en því miður 
virðist pólitíkin 
vera sú að flækja 
það enn meira. 
Verðmætasköpun 
gegn um alla virðis-
keðjuna hefur stór 
aukist og  íslenskur 
sjávarútvegur í dag 
er orðinn hátækni 
iðnaður sem skilar af sér úrvals hráefni. 
Hvernig finnst þér fiskifræðin hafa 
staðið sig við að meta veiðiþol stofna?
Hún er eina tækið sem við höfum til þess 
og ef vel er að staðið virkar hún en það er 
grafalvarlegt hversu fjársvelt Hafrann-
sóknastofnun hefur verið og nær hún 
ekki að sinna grunnstarfsemi sinni. Svo 
hefur manni fundist í seinni tíð að hlut-
verk hennar snúist meira um verndun en 
nýtingu.
Hvað áhrif telur þú að hlýnun jarðar 
muni hafa á fiskistofna við Ísland í 
framtíðinni?
Mestar áhyggjur hefur maður af súrnun 
sjávar, að lífsskilyrði fyrir nytjastofna 
versni til muna. 
Hefur þér tekist að vekja áhuga afkom-

endanna á sjómennsku?
Krakkarnir komu öll með 
mér túra þegar þau voru lítil 
og Birgir sonur minn hefur 
verið að leysa af en hann er í 
háskólanámi og stefnir á 
annan feril. 
Mælir þú með sjómennsku 
eða skipstjórn við ungt 
fólk í dag?
Já hiklaust, sjómennskan er 
fjölbreytt og skemmtilegt 
starf. 
Að lokum fyrir bókaorma, 
áttu þér uppáhalds-
bók og hvaða bók 
ertu að lesa núna?
Ég les mikið og yfir-
leitt eru norrænir 
krimmar á nátt-
borðinu en uppá-
halds bókin er hins 
vegar Alkemistinn 
eftir Paulo Coelho, 
manni líður svo vel 
eftir að lesa hana.
Bókin sem ég er að 
lesa núna heitir 
Strákar sem meiða 
eftir Evu Björgu Æg-
isdóttur.

Feðgarnir Sigurður Ægir og Birgir á makríl.

Gott loðnukast á síðunni. Sigbjörn Guðmundsson, 
1. stýrimaður, ánægður með afraksturinn.

Yngsti sonurinn Sverrir með vini sínum Kacper á 
makrílveiðum.

Tinna Marín og Birgir Sigurðarbörn á Sjómannadegi. Jóna 
Eðvalds í bakgrunni.

Birgir orðinn ögn eldri. Hann hefur að vísu leyst af um borð, segir 
Sigurður Ægir faðir hans, en hann er í háskólanámi og ætlar ekki 
að gera sjómennskuna að lifibrauði.

Í tilefni sjómannadags 
óskum við sjómönnum 
og fjölskyldum þeirra 
innilega til hamingju 
með daginn.
HD hefur ávallt haft sterka tengingu við 
íslenskan sjávarútveg. Endurnýjun og 
tæknivæðing fiskiskipaflotans sem og vaxandi 
umsvif í fiskeldi kalla á fjölbreyttari 
viðhaldsþjónustu en áður, þjónustu eins og 
sívöktun vélbúnaðar, ástandsgreiningar sem og 
almenna viðhaldsþjónustu.
HD útvegar vélbúnað, dælur og tæknilega 
þjónustu fyrir sjávarútveg og fiskeldi.

Skrásetjari gerði sér það til 
dundurs í frosthörkunum í 
vetur að tína saman skip og 
báta sem erlendir aðilar hafa 
smíðað fyrir Íslendinga. Senni-
lega hefur honum dottið þessi 
vitleysa í hug þar sem verkið 
er óframkvæmanlegt. 

TRÉBÁTARNIR, 
VERÖLD SEM VAR
Tímabilið 1900 til 2023 var 
undir í þessari skoðun þar sem  
flesta stálbáta og trefjaplast báta 
smíðaða erlendis er að finna. 
Um trébátana gegnir allt öðru 
máli en fjöldi þeirra smíðuðum 
á erlendri grundu verður aldrei 
fundinn. Það sem skrásetjari 
kom höndum yfir af trébátum 
smíðuðum erlendis á nefndu 
tímabili voru um 1100 hundr-
uð talsins. 
Þessi tala gæti hæglega verið 
helmingi hærri og þarf ekki 
annað  en að horfa til útgerða 
Færeyinga frá austurströnd lands-
ins um og eftir aldamótin 1900. 
Bátar þeirra fóru ekki allir til heimahag-
anna að vertíð lokinni og komust þá í 
eigu Íslendinga. 
Er vélbátaöldin gekk í garð upp úr 1900 
voru opnir vélbátar fluttir tugum saman 
til landsins með flutningaskipum og er 
lítið vitað um fjölda þeirra.
Flestir trébátanna komu frá Norður-
löndunum að Finnlandi undanskildu. 

Láta mun nærri að Danir hafi smíðað 
helming þessara báta.   
Nú er svo komið á 21. öldinni að tré-
bátarnir eru liðnir undir lok og önnur 
efni komin til sögunnar.

ELLEFU HUNDRUÐ TALSINS
Varðandi talningu erlendra stálbátana 
gegnir öðru máli en með þá af timbri 
gerða þar sem meiri hluti þeirra er smíð-

aður á tuttugustu öldinni og þeirri sem 
nú lifir.
Láta mun nærri að fjöldi þeirra stálbáta 
sem smíðaðir hafa verið fyrir Íslendinga 
eða keyptir erlendis frá sé tæplega 1100 
hundruð talsins. 
Flestir þessara báta koma frá Noregi eða 
yfir 360 stykki. Á annað hundrað þeirra 
voru smíðaðir í Þýskalandi og Englandi 
en í Póllandi, Hollandi og Danmörk voru 

smíðaðir innan við 100 bát-
ar í hverju landi fyrir sig.

PLASTBÁTAR, 
INNLEND SMÍÐI 
– OG ERLEND
Plastbátafjöldinn sem skrá-
setjari kom höndum yfir 
ætti að vera nálægt lagi þar 
sem flestir eru þeir smíðaðir 
upp úr miðri síðustu öld og 
til dagsins í dag.
Erlendis frá hafa komið um 
650 plastbátar og kom það 
skrásetjara á óvart þar sem 
hann taldi að innlend smíði, 
sem er um 2000 bátar, gæti 
fullnægt markaðnum. 
Norðmenn voru afkasta-
mestir í smíði þessara báta 
fyrir Íslendinga með smíði á 
um 220 bátum. Um 150 
stykki voru smíðuð í Sví-

Erlend skipa- og bátasmíði

Dæmi um hagleik íslenskra skipasmiða: Eikarbáturinn Blátindur VE 21 var smíðaður í Vestmannaeyjum árið 1947, 
alls 45 brúttólestir. Vonandi ber Vestmanneyingum gæfa til að varðveita bátinn en því miður eru skiptar skoðanir um 
hver örlög hans eiga að verða.  Mynd: Jón Kr. Friðgeirsson

Svalbakur EA 2 smíðaður í Skotlandi – fyrir íslensku ríkisstjórnina – árið 1949. Mynd: Ásgrímur Ágústsson

Árni Björn Árnason

þjóð svo og í Englandi en í öðrum lönd-
um minna. 
Þó að nokkur lönd hafi verið nefnd sem 
smíðað hafa skip og báta fyrir Íslendinga 
þá eru þau aðeins toppurinn á ísjakanum 
þar sem frá 31 löndum eru bátar þessir 
komnir.
Það kom verulega aftan að skrásetjara að 
sjá einn stálbát koma til landsins frá Ví-
etnam og þrjá stálbáta frá Taiwan.
Nú er það svo að þegar skrásetjari er að 
velta sér upp úr öllum þessum bátakaup-
um þá leitar á hugann hvort Íslendingar 
hefðu ekki getað gert betur hvað inn-
lenda bátasmíði varðar.
Vissulega hefði landinn aldrei orðið sjálf-
um sér nógur þannig að innflutningur 
báta var nauðsynlegur. Kom þar margt til 
svo sem mannfæð og afhendingartími.

ÞÁ REIS ÍSLAND ÚR SJÓ
Árið 1945 samdi ríkisstjórn Íslands við 
Breta um kaup á 35 togurum og bæjarfé-
lög á landinu bættu síðan sjö stykkjum 
við þannig að 42 urðu togararnir samtals. 
Skip þessi voru 650 til 700 rúmlesta stór
Í febrúar 1947 kom fyrsti togarinn til 
landsins en síðan komu þeir hver af öðr-
um til ársins 1951. 
Skipin tóku sér bólfestu í höfnum víða 
um land og sköpuðu mikla vinnu og tekj-
ur. Jákvæð áhrif þessara kaupa urðu þau 
að efnahagur Ísland reis úr sjó.
Að tilhlutan ráðamanna 
var samið við Japani um 
smíði á ellefu skuttogur-
um sem komu til lands-
ins á árunum 1972 og 
1973. Þessi skip veittu 
mikla vinnu á öllum út-
nárum landsins. 
Sama er að segja um tíu 
stálfiskiskip frá Kína sem 
komu til landsins árin 
2000 og 2001. 
Öll voru þessi kaup já-
kvæð og útilokað er að 
Íslendingar hefðu getað 
framleitt þennan fjölda 
skipa á svo skömmum 
tíma. 

HÁLFVELGJA 
RÁÐAMANNA
Þrátt fyrir framan sagt þá 
blasir það samt sem áður 
við að stjórnvöld hafa 
ekki vitað í hvorn fótinn 
stigið skal þegar kemur 
að þessum málum. 
Þar hefur ríkt algjör 
frumskógur og slegið 
hefur verið úr og í. 
Ráðamenn landsins hafa 
ekki haft mikinn áhuga á 
þessari iðngrein landa 
sinna og má sjá þess stað 
hvert sem litið er.

Að tilhlutan ríkisstjórnar Íslands var 
samið við sænskar skipasmíðastöðvar, 
árið 1944, um smíði á um 50 þilfarsbát-
um. Bátar þessir voru sagðir ódýrari en 
innlend smíði en var svo í raun? Félag 
bátasmiða benti ríkisstjórninni á að Ís-
lendingar væru samkeppnishæfir við er-
lendar smíðastöðvar með lækkun tolla á 
aðföng til smíðanna. 
Að mörgu leyti voru þessi kaup frá Sví-
þjóð gott mál en afleiðingin lét ekki á sér 
standa. Fótunum var kippt undan inn-
lendri smíði og það svo rækilega að mörg 
ár tók að ná fótfestu á ný. 

NÝSMÍÐI, 
REIKNINGSSKEKKJAN MIKLA
Eitt er það sem lengi hefur leitað á huga 
skrásetjara en það er uppgefið verð á ný-
smíði skipa erlendis frá. Þar er aldrei 
reiknuð vinna íslenskra iðnaðarmanna 
við þessar nýsmíðar eftir komu skipanna 
til landsins. Oft á tíðum er þar um háar 
upphæðir að ræða.

Svo eru það reglur Siglingastofnunar um 
endanlegan frágang á nýjum skipum. 
Þrátt fyrir eftirlit stofnunarinnar með 
smíði skipa erlendis þá hefur þurfti að 
bæta um betur þegar skipin komu til 
landsins.
Skrásetjari er ekki einn um það eiga að 
baki fjölmargar vinnustundir við að koma 

ný smíðuðum skipum í þann klassa sem 
þau áttu að vera smíðuð eftir. 
Nú er svo komið í upphafi 21. aldar að öll 
nýsmíði kemur erlendis frá að undan-
skildum plastbátum

STJÓRNVÖLD LÖGÐU Í RÚST 
ÍSLENSKA STÁLSKIPASMÍÐI
Árið 1983 kom út svört skýrsla Hafrann-
sóknastofnunar  um ástand fiskistofna 
við Ísland. Stjórnvöld í landinu létu ekki 
á sér standa og ákváðu þá þegar að skip 
sem í smíðum væru hérlendis fengju ekki 
fiskveiðiheimildir.
Skefjalaus innflutningur af nýjum togur-
um og öðrum fiskiskipum var þó til 
landsins næstu árin.
Sú ákvörðun stjórnvalda að svipta skip 
smíðuðum á Íslandi fiskveiðiréttindum 
var í raun dauðadómur yfir smíði stál-
skipa á landi hér. Laglega að verki staðið 
Iðnaðarmenn vöruðu við þessari 
ákvörðun stjórnvalda en þau varnaðarorð 
náðu ekki eyrum ráðandi manna eða það 
sem öllu verra var, þeir skelltu skollaeyr-
um við þeim. 
Lengi mætti halda áfram skrifum um 
þessi mál en skrásetjari er að átta sig á að 
nú sé mál að linni. Grein þessi átti nefni-
lega að fjalla um innflutning skipa og 
báta en er nú komin út um víðan völl. 
Skaðinn er skeður en slegið skal á fingur 
þá sem um takkaborð tölvunnar leika.

Stoltir skipasmiðir Slippstöðvarinnar á Akureyri fylgjast með sjósetningu stálskipsins Sigurbjargar ÓF 1 sem þá var stærsta 
skip sem smíðað hafði verið hérlendis eða 346 brúttólestir. Alls unnu að jafnaði 30 til 50 manns að smíðinni sem hófst í júní 
1965 og lauk rétt rúmu ári síðar þegar skipið var afhent eiganda sínum, Magnúsi Gamalíelssyni á Ólafsfirði.

Stólpi Gámar bjóða gámalausnir fyrir atvinnulífið – til leigu eða sölu

Einnig gámahús og salernishús frá Containex, færanlega starfsmannaðstöðu 
frá EuroWagon.dk, gámar og vöruskemmur frá BOS, vörulyftur frá Maber 
og skemmur frá Hallgruppen.

  þurrgáma
  hitastýrða gáma  

  geymslugáma
  einangraða gáma

  fleti og tankgáma
  gáma með hliðaropnun

Stólpi Gámar
fyrir atvinnulífið

Rakaskiljur og blásara frá Heylo, rykvarnarkerfi frá ZIPWALL, 
og parket-og vinilklippur frá BULLET TOOLS.

Gloríu flottroll Hampiðjunnar voru þróuð 
í nánu samstarfi við íslenskar útgerðir, 

skipstjórnarmenn 
og sjómenn.

Á síðustu 34 árum hefur Hampiðjan 
framleitt og selt yfir þúsund Gloríur 

til útgerða í 28 löndum.

sem bylti 
flottrollsveiðum

– veiðarfæri eru okkar fag

GLORÍAN

Þeir voru ekki alveg á eitt sáttir á 
landsþingi Slysavarnafélags Íslands 
vorið 1952. Átti að henda út venju-
legum björgunarbátum fyrir 
gúmmíbáta? Nei, það gengur ekki, 
var skoðun sumra. Slíkum bátum 
verður hvorki róið né siglt. Eða 
hvað hefði gerst í fyrrasumar ef 
áhöfnin á Keflvíkingi hefði ekki átt 
þess kost að róa? 

Þegar Keflvíkingur fórst
Svo rifjuðu landsþingsmenn upp 
atvikið. Vélbáturinn Keflvíkingur 
hafði tekið stefnuna á lúðumið 
djúpt vestur af landinu. Allt í einu 
varð eldur laus í skipinu en til 
lánsins var björgunarbátur um 
borð, lítil skekta, og reru karlarnir 
nú sem ákafast í burtu frá 
brennandi bátnum. Þeir vissu sem 
var að vænta mátti sprenginga 
þegar eldurinn kæmist í vélarúmið. 
Var nú stefnan tekin í land og ým-
ist róið eða siglt. Eftir barning í nítján 
klukkutíma bjargaði Skíðblaðnir frá Þingeyri körlunum, alls níu 
manns. 
Hætt er við að verr hefði farið ef Keflvíkingur hefði aðeins verið 
búinn gúmmíbjörgunarbátum, líkast til hefði Grænlandshaf 
gleypt þá alla, var álit margra á landsþingi Slysavarnafélagsins 
1952. Til að bæta gráu ofan á svart eru gúmmíbátar viðkvæmir 
fyrir stungum og afskaplega eldfimir, hnýtti þingheimur við.

Gúmmíbjörgunarbátar 
á Alþingi

Varðskipið Þór 1952. „Ég er viss um að þeir hefðu allir drukknað ef þeir hefðu ekki haft gúmmíflekana meðferðis“, 
hafði Tíminn eftir Eiríki Kristóferssyni skipherra eftir björgun Bretanna á Northern Crown.

Um borð í varðbátnum Albert. Hinn sígildi björgunarbátur fyrir daga gúmbát-
anna sjósettur. Það gaf augaleið að í haugasjó gat orðið erfitt að ná slíkum bát-
um úr bátsuglunum. Alþýðusamband Íslands lét sig málið varða og krafðist þess 
að gúmmíbátar yrðu „lögskipaðir sem björgunartæki á öllum fiskiskipum.“

Skipin farast eitt af öðru
Landsþinginu hafði varla verið slitið þegar Veiga VE-219 fékk á 
sig brotsjó við Vestmannaeyjar og sökk. Tveimur árum fyrr hafði 
Kjartan Ólafsson frá Þinghóli í Eyjum, komist á spjöld sögunnar 
þegar hann varð fyrstur íslenskra útgerðarmanna til að útvega 
sér gúmmíbjörgunarbát. Sá bátur var um borð í Veigu, keyptur af 
Setuliðseignum ríkisins. Er skemmst frá því að segja að sex 
manns komust í gúmmíbátinn en hafið hrifsaði til sín tvo úr 
áhöfninni. 
„Telja skipverjarnir af Veigu, að enginn þeirra myndi hafa komist 
lífs af, ef gúmmíbátsins hefði ekki notið við“, skrifaði fréttaritari 
Alþýðublaðsins í Vestmannaeyjum.
Útgerðarmenn í Vestmannaeyjum virðast raunar hafa verið á 
þeim buxunum að fylgja fordæmi Kjartans frá Þinghóli og þurfti 
ekki hörmuleg endalok Veigu til að sannfæra þá. Þeir voru þegar 
búnir að panta gúmmíbáta en kerfið þvældist fyrir. „Gúmmí-
björgunarbátar fyrir bátaflotann komnir til Eyja, en liggja óaf-
greiddir í tolli“, upplýsti Sjómannablaðið Víkingur og dagsetti 
fréttina 5. mars þetta ár 1952.
Strax árið eftir, eða 1953, reyndi á pöntun Vestmannaeyinganna 
þegar Guðrún VE-163 fórst í róðri. Fjórir komust í gúmmíbjörg-
unarbát en fimm fórust. Árið eftir fórst Glaður VE-270 og í 
október 1955 Halkion VE-27. Í bæði skiptin varð mannbjörg og 
með sama hætti. Áhöfnin komst um borð í gúmmíbjörgunarbáta 
og var síðan bjargað um borð í skip. 
Það þótti segja sína sögu að áhöfn Glaðs – átta karlar – rak um 
hafið í tuttugu og tvær klukkustundir áður en henni var komið 
til bjargar, og voru þó „ekki þrekaðir – en fundu til þreytu af því 
að sitja svona lengi“, sagði Morgunblaðið.
Tíminn ræddi við Þorleif Guðjónsson skipstjóra á Glað sem 
hældi björgunarfleyi þeirra á hvert reipi, gúmmíbáturinn hefði 
reynst afar vel „eins og bezt sést á því, að honum hvolfdi aldrei í 
öllum þessum ósköpum, sem yfir gengu“, var lýsing Þorleifs 
skipstjóra.



Gloríu flottroll Hampiðjunnar voru þróuð 
í nánu samstarfi við íslenskar útgerðir, 

skipstjórnarmenn 
og sjómenn.

Á síðustu 34 árum hefur Hampiðjan 
framleitt og selt yfir þúsund Gloríur 

til útgerða í 28 löndum.

sem bylti 
flottrollsveiðum

– veiðarfæri eru okkar fag

GLORÍAN

Landsbjörg

Tryggjum
öruggt
samfélag
Slysavarnafélagið Landsbjörg 

hefur ráðist í endurnýjun allra 13 

björgunarskipa sinna. Með nýju 

skipunum batnar aðbúnaður til 

muna og viðbragðstími styttist 

um allt að helming.

Sjóvá leggur 142,5 milljónir til 

kaupa á þremur fyrstu skipunum.

Fyrstu tvö skipin eru þegar komin 

til landsins en það þriðja er 

væntanlegt í haust.

Það er okkur mikil ánægja að 

styðja við þetta verkefni sem 

tryggir stóraukið öryggi, bæði 

á sjó og landi.

Gúmmíbátar – að auki 
Haustið 1956 lét Alþingi sig málið loks varð. 
Skömmu áður hafði breskur togari frá Grimsby, 
Northern Crown, farist við Eldey. Varðskipið Þór 
kom á vettvang og bjargaði áhöfninni, 20 manns. 
Eiríkur Kristófersson, sem þá var skipherra á Þór, 
lét fjölmiðla hafa eftir sér „að hefðu þeir á brezka 
togaranum ekki haft gúmmíbátana hefði sennilega 
ekki tekizt að bjarga einum einasta þessara 
manna.“ Vonskuveður var á slysstaðnum. 
Tæpri viku eftir björgun bresku togarasjómannanna 
lögðu Alþýðuflokksmennirnir og alþingismennirn-
ir Haraldur Guðmundsson og Friðjón Skarphéð-
insson til breytingu á lögum um eftirlit með skip-
um. Eftirleiðis skyldu gúmbjörgunarbátar vera um 
borð í hverju þilfarsskipi, „auk annarra björgunar-
tækja.“
Friðjón Skarphéðinsson útskýrði orðalagið: Mein-
ing okkar er sú að gúmbátarnir komi ekki í stað 
annarra björgunartækja heldur séu til viðbótar. 
Staðreyndin er nefnilega sú, sagði Friðjón „að 
venjulegir björgunarbátar geta í sumum tilfellum 
verið vænlegri til björgunar, sökum þess að 
gúmbátum verður ekki róið og þá rekur fyrir sjó og 
vindi.“
Hjálmar R. Bárðarson var efins. Og þarf ekki að 
lesa mikið á milli lína til að sjá að skoðun hans var 
sú að réttast væri að láta gúmmíbjörgunarbátana 
leysa hinar hefðbundnu björgunarskektur alfarið af 
hólmi. 
Sjáið til dæmis örlög Andreu Doriu, benti Hjálmar 
á. Það er almennt álitið að ef þar hefðu verið 
gúmmíbátar í stað hefðbundinna björgunarbáta 
„hefðu sennilega allir sem á skipinu voru bjargazt.“
Í bili gat Alþingi þó ekki hugsað sér að gúmbátar 
leystu af hólmi hina hefðbundnu og þunglamalegu 
björgunarbáta. Þó máttu útgerðarmenn hugsanlega 
hafa skipti á þeim og björgunarflekum, þó aðeins 
ef það skerti ekki á neinn hátt öryggi sjómanna.

Gúmmíbátur á reki. Myndin er tekin í febrúar 1978. Frumvarpið um gúmmíbáta í öll þilfars-
skip fluttu þeir Haraldur og Friðjón í samráði forráðamenn Sjómannafélags Reykjavíkur.

Danski varðbáturinn Ternen Y-381 strandaði á Meðallandsfjöru 3. júní 1956. Hálfum mánuði 
síðar náði varðskipið Þór bátnum á flot. Bændur í nágrenninu lögðu lið við björgunina. Þetta 
þótti þó engin frétt en síðar var þess getið að Danirnir hefðu bjargast til lands í gúmmíbát. Á 
myndinni situr líklega Dani og fær sér smók á gúmmíbátnum sem bjargaði honum í land.

Skipverjar á Harðbak EA-3 sjósetja gúmmíbjörgunarbát 1972 eða ´72.  Mynd: Ásgrímur Ágústsson

Maí GK-346

Sjöundi togarinn í þessum 
hópi var Maí GK-346, 
skráður hér á landi 3. nóv-
ember 1960, smíðaður 
hjá, A.G. Weser Werk 
Seebeck, Bremerhaven 
Þýskalandi árið 1960,  fyr-
ir Bæjarútgerð Hafnar-
fjarðar. Lengd 67,66 m., 
breidd 10,34 m., dýpt 4,85 
m., 982 brl., knúinn 2100 
hö. diesilvél. Skipstjóri, 
Benedikt Ögmundsson og 
yfirvélstjóri, Hans Linet. 
Skipið var búið öllum nýjustu tækjum 
bæði til siglinga og veiða. Það var m.a. 
búið skiptiskrúfu sem var nýjung á þess-
um árum, en er staðalbúnaður í dag.
Eftir um 17 farsæl ár hér á landi var skip-
ið selt til Noregs. Á sama tíma var verið 
að smíða nýjan skuttogara fyrir BÚH hjá 
Ole Nilsen P/R Nordmela/Harstad í Nor-
egi sem tók Maí upp í andvirði nýja 
skipsins. Tekið af skrá hér á landi 16. maí 
1977.
Skipið var endurbyggt til bergmálsmæl-
inga 1980 og mældist þá 999 brúttótonn.
Selt í nóvember 1981 til Sefel Geo physical 
Ltd í St, John í Kanada. Mælt upp 1982 
og mældist þá 1194 brúttótonn.
Selt 1988 til Earth & Ocean Research Ltd 
í St. John á Nýfundnalandi í Kanada og 
nefnt Probe Researcher. Var við olíuleit 
við strendur Afríku.

Selt í apríl 1990 til Seahunters Ltd, St. 
Helier á Jersey (Janson Shipping A/S) í 
Bergen í Noregi, nefnt Sea Hunter.
Simon Mökster Shipping AS í Stavangri í 
Noregi, eignast skipið í mars 1992 og 
nefndi Strilmai.
Í apríl 1996 kaupir Compass Offshore 
Services Ltd, ekki vitað um nafn né fána.
Selt 1997 til Fabricciaciones Y Con-
stricciones SA de CV í Belize og skírt 
Kitzia M.
2001 er þess getið í skipsskrá Lloyds að 
„vafasamt sé að skipið sé enn ofansjávar“.
2003 var skipið á Hanöytangen og beið 
niðurrifs.

– 8 –
Sigurður ÍS-33

Áttundi togarinn í þessum hópi var Sig-
urður ÍS-33, skráður hér á landi 24. des-
ember 1960, smíðaður hjá, A.G. Weser 

Werk Seebeck, Bremerhaven Þýskalandi 
árið 1960,  fyrir Ísfell h.f., Flateyri. Lengd 
67,61 m., breidd 10,33 m., dýpt 4,85 m., 
987 brl., knúinn 2300 hö. diesilvél. Skip-
stjóri, Pétur Jóhannesson og yfirvélstjóri, 
Sumarliði Mosdal.
Skipið var búið öllum nýjustu tækjum til 
siglinga og  veiða, m.a. með skiptiskrúfu 
sem var nýjung á þessum árum en staðal-
búnaður í dag.
Skipið var aldrei gert út frá Flateyri þess í 
stað frá Reykjavík. Skráð í Reykjavík‚ 3. 
mars 1969, Sigurður RE-4, áfram í eigu 
Ísfells h.f. sem var í eigu Einars Sigurðs-
sonar, sem kallaður var hinn ríki. Ísfélag 
Vestmannaeyja skráður eigandi frá 12. 
janúar 1985, síðan Hraðfrystistöð Vest-
mannaeyja frá 9. apríl 1985. 
Fær einkennisstafina VE-15, 19. maí 
1992, þá í eigu Ísfélags Vestmannaeyja, 
en fyrr á árinu eða 1. janúar sameinuðust,  

Ísfélag Vestmannaeyja 
hf., Bergur-Huginn hf. 
og Hraðfrystistöð Vest-
mannaeyja hf. undir 
nafni Ísfélags Vest-
mannaeyja h.f.
Sigldi áleiðis til 
Esbjerg Danmörku í 
brotajárn 28. ágúst 
2013 Afskráður 10. 
september 2013.
Þar með lauk sögu 
þessa farsæla skips 
sem talið er að hafi 
borið að landi hátt í 
eina milljón tonna af 
fjölbreyttum afla.

Helgi Laxdal

Þriðji þáttur

Síðustu síðutogararnir

Maí GK-346.

Sigurður ÍS-33.

Ísfell óskar sjómönnum og fjölskyldum
þeirra til hamingju með sjómannadaginn.

Sigurður nær 
frábærum 
árangri hjá 
Norglobal 
á loðnu
Togarinn Sigurður, sem breytt 
hefur verið í loðnuveiðiskip, fór 
einn íslenzkra skipa á Nýfundna-
landsmið með bræðsluskipinu 
Norglobal, sem hér var í vetur. 
Sigurður hefur mokaflað þar 
vestra og er langsamlega 
aflahæsta skipið, sem er í för 
með Norglobal. Í fyrradag hafði 
Sigurður fengið, á rúmlega  10 
dögum, tæplega 4 þúsund lestir 
af loðnu eða nánar til tekið 3.962 
lestir. Skipstjóri á Sigurði er 
Kristbjörn Árnason.
Sigurður kom á miðin við Ný-
fundnaland 4. júní síðastliðinn, 
en veiðin hófst ekki að ráði fyrr 
en 7. júní, en þá landaði Sigurð-
ur í Norglobal 200 lestum, síðan 
11. júní 800 lestum, 13. landaði 
hann aftur 800 lestum, 14. 750 
lestum, 15. 700 lestum og 17. 
júní 600 lestum. Önnur skip, 
sem eru með Norglobal munu 
vera hálfdrættingar á við Sigurð.                              

Alþýðublaðið 8. september 1973

Einar ríki
„Athafnamaðurinn Einar Sigurðsson, oft nefndur Einar ríki, lauk verslunar-
prófi frá Verslunarskóla Íslands vorið 1924 og um haustið hóf hann eigin at-
vinnurekstur. Vestmannaeyjar urðu of litlar fyrir athafnasemi Einars og flutti 
hann til Reykjavíkur 1950 og var þar með starfsemi í viðbót við reksturinn í 
Eyjum. 
Þegar Einar hafði mest umleikis í sjávarútvegi var hann með útgerð og fisk-
vinnslu í Vestmannaeyjum, Keflavík, Reykjavík, á Flateyri og víðar. Allt voru 
þetta einkafyrirtæki og var Einar oft með milli fimm og sex hundruð manns í 
vinnu. Það var hins vegar mikið áfall fyrir atvinnulífið á Flateyri þegar Einar 
ákvað í einni svipan að fara með útgerð togaranna Guðmundar Júní og Gyllis 
suður og segja má að hann hafi þá skilið eftir sviðna jörð á Flateyri. Heima-
mönnum var talin trú um að nýr togari, Sigurður, sem var smíðaður í Þýska-
landi fyrir Ísfell á Flateyri sem var fiskverkunarfyrirtæki í eigu Einars, kæmi til 
Flateyrar, enda hlaut hann einkennisstafina ÍS-33. Hann var hins vegar aldrei 
gerður út frá Flateyri heldur frá Reykjavík enda var hann síðar skráður í 
Reykjavík og hlaut þá einkennisstafina RE-4. Hann var í eigu Ísfells til 1984. Þá 
eignast Hraðfrystistöð Vestmannaeyja hann og 1992 verður hann eign Ísfélags-
ins þegar Hraðfrystistöðin og Ísfélagið sameinast. Þá fær hann einkennisstafina 
VE-15. En Einar átti útgerðina, og hvað gátu heimamenn á Flateyri þá gert? 
Einar gegndi mörgum trúnaðarstörfum og var í forystu á sviði útgerðar og fisk-
vinnslu. Hann var einn af stofnendum og lengi í forystu Sölumiðstöðvar hrað-
frystihúsanna, í stjórn skipafélagsins Jökla, Tryggingamiðstöðvarinnar, Um-
búðamiðstöðvarinnar, Síldar- og fiskimjölsverksmiðjunnar í Reykjavík og 
stjórnarformaður Coldwater í Bandaríkjunum.“

Aldan 4. apríl 2015

Aflatogara breytt í loðnuskip
„Togarinn Sigurður, sem hefur verið aflahæsta skip íslenska togaraflotans undan-
farin fimm ár, verður gerður út á loðnuveiðar í vetur. Fór Sigurður áleiðis til 
Kristiansand í Noregi á þriðjudaginn, en þar verða gerðar á honum nauðsynlegar 
breytingar og bætt við þeim útbúnaði, sem nauðsynlegur er til loðnuveiða.
Einar Sigurðsson útgerðarmaður, eigandi 
Sigurðar, sagði Alþ.bl. að togarinn yrði bæði 
með loðnunót og flottroll. Einhverjar 
breytingar þarf að gera á skipinu og bæta 
við veiðarfærum og er nokkur kostnaður 
samfara því. Togarinn verður tilbúinn þegar 
loðnuvertíð hefst í byrjun næsta árs. Að 
loðnuvertíð lokinni er áformað að Sigurður 
haldi áfram á svipuðum veiðum, t.d. 
síldveiðum í Norðursjó. Sigurður er tæpar 
1000 lestir að stærð.
Skipstjóri á Sigurði verður Kristbjörn Árna-
son frá Húsavík, sem áður var með Örfiris-
ey. Arinbjörn Sigurðsson, sem verið hefur 
með Sigurð, og aflakóngur fimm síðustu ár, 
tekur við nýjum skuttogara, sem Einar Sig-
urðsson fær afhentan í Póllandi í byrjun 
desember. Sá togari hefur hlotið nafnið 
Engey RE-1. [Engey RE-1 var keypt til 
Ólafsfjarðar á árinu 1998 og nefnd Kleifar-
berg ÓF-2.]
Það gekk býsna vel að veiða loðnu á Sigurði 
og í mars á vertíðinni 1974 landaði hann 
stærsta loðnufarmi „sem íslenskt skip hefur 
farið með til hafnar“ eins og sagði í Tíman-
um 21. mars 1974.

16 þúsund tonn – sæmilegt það 
Í síðustu viku kom togarinn Sigurður heim af loðnuveiðum á Ný-
fundnalandsmiðum, eftir tveggja mánaða úthald. Nokkuð vel aflaðist 
á þessu tímabili, eða um 16 þúsund tonn af loðnu og er það heldur 
meira en skipið fékk á loðnuvertíðinni hér við land í vetur, og hefur 
þá fengið alls á þessu ári, rétt rúm 30 þúsund tonn af loðnu. Sigurður 
landaði öllum afla sínum í norska bræðsluskipið Norglobal ásamt 
nokkrum norskum loðnuskipum og var þeirra aflahæstur, en næsta 
skip var með um 11 þúsund lestir. Þá eru tvö íslensk loðnuveiðiskip 
komin norður fyrir land, til að reyna við loðnu þar. Skipin eru Eld-
borg og Guðmundur, en lítið hefur aflast ennþá; bæði er, að loðnan er 
í smáum torfum, og einnig að erfitt er um vik vegna mikils hafíss. 
Vonir standa þó til, að loðnan þétti sig og verði veiðanlegri. Skipin tvö 
komu inn til Siglufjarðar um síðastliðna helgi; Eldborg með 15-20 
tonn og Guðmundur með 5-6 tonn.“
1976 var byggt yfir Sigurð í Stálvík í Hafnarfirði og skip og tæki 
endurnýjuð.
Kristbjörn Árnason var skipstjóri á Sigurði frá 1974 til 2010.    
      

Alþýðumaðurinn 30. júlí 1975

Sérhönnuð sjómannamappa
Atvinnuskírteini og önnur gögn á vísum stað

Tilvalin gjöf til sjómanna, starfsfólks eða útskriftarnema.  
Bjóðum áletrun með nafni sjómanns og útgerðar.

Sjómannamappan fæst einnig 
sem taska með rennilás

Múlalundur | Vinnustofa SÍBS
Reykjalundur | 270 Mosfellsbær
mulalundur@mulalundur.is

Sími 562 8500
www.mulalundur.is

Hafsins hetjur vilja hafa sitt á hreinu.  
Sjómannamappan er þeirra ökuskírteini. 

Vefverslunin okkar er opin allan sólarhringinn - alla daga vikunnar: mulalundur.is

Sjálfsvirðing og sjálfstraust eflist með vinnu 
við vel metið handverk.

Múlalundur nærir líkama og sál eftir erfið áföll 
- eflir þrek og kjark þeirra sem þar starfa til að 
takast á við áskoranir daglegs lífs.

Með því að skipta við Múlalund skapar þú störf 
fyrir fólk með skerta starfsorku - þá vinna allir!

Víkingur AK-100

                                                                      
Níundi togarinn í þessum hópi, var Vík-
ingur AK-100, skráður hér á landi 2. 
september 1961, smíðaður hjá,  A.G. 
Weser Werk Seebeck, Bremerhaven 
Þýskalandi árið 1960,  fyrir Síldar og 
fiskimjölsverksmiðjuna,  Akranesi, sem 
var almenningshlutafélag, það fyrsta á 
Akranesi og eitt af þeim fyrstu á landinu. 
Lengd 67,61 m., breidd 10,33 m., dýpt 
4,85 m., 987 brl., knúinn 2300 hö. diesil-
vél. Skipstjóri, Hans Sigurjónsson og yfir-
vélstjóri, Sigurjón Þórðarson.
Skipið var búið öllum nýjustu tækjum til 
siglinga og  veiða, m.a. með skiptiskrúfu 
sem var nýjung á þessum árum en staðal-
búnaður í dag. Skipinu var breytt til nóta-
veiða á árinu 1967 sem stóð stutt því árið 
eftir hvarf síldin af Íslandsmiðum, en þá 
hóf skipið aftur hefðbundnar togveiðar.
Í september árið 1981 var sett um borð 
ný diesil aðalvél í stað þeirrar sem fyrir 
var, 3179 hö. að stærð og rafkerfið endur-

nýjað, farið úr jafnstraumi yfir í 380/220 
v riðstraum. Á árinu 1989 var skipt um 
brú á skipinu og efsta íbúðarhæðin 
endurnýjuð.
Við sameiningu Síldar- og fiskimjölsverk-
smiðjunnar h.f. á Akranesi og Haraldar 
Böðvarssonar h.f. 23. febrúar 1994 varð 
Haraldur Böðvarsson h.f. eigandi skips-
ins. Við sameiningu Haraldar Böðvars-

sonar og Granda h.f. 
undir nafninu HB-
Grandi sem síðar varð 
Brim h.f. varð Brim h.f. 
eigandi skipsins 16. 
ágúst 2014. Tekið af skrá 
25. ágúst 2014.
Það var aðallega tvennt 
sem hvatti áfram áform 
um smíði þessara skipa 
árið 1958. Annars vegar 
var nægur fiskur á bæði 
Nýfundnalands- og 
Labradormiðum og hins 
vegar „fengu togarar um-
talsverða leiðréttingu á 
fiskverði…“ (Þorleifur 
Óskarsson, 1991:173). 
Staðreyndin varð þó því 
miður sú að þegar þessir 
stóru og miklu síðu-
togarar komu til lands-
ins árið 1960 var 
ástandið öllu verra, eins 
og Þorleifur skrifar: 
„Nýju togararnir komu 
til landsins á þeim tíma, 
þegar búið var að 
þurrausa miðin við Ný-
fundnaland og Labrador. 
Ekki var ástandið skárra 
á Íslandsmiðum. Land-
helgin hafði verið færð 
út í 12 sjómílur, og 
togararnir reknir út fyrir 
f i skve ið i t akmörk in . 
Samfelldur aflabrestur á 
djúpmiðum í kringum 
landið og á fjarlægum 
miðum árin 1960-1966 
lagði togaraútgerðina í 

rúst á örfáum árum.“ (Þorleifur Óskars-
son, 1991:176)

Þegar Víkingur AK landaði loðnu til 
bræðslu og hrognatöku á Akranesi 
fimmtudaginn 6. mars sl. [2003] hafði 
hann frá upphafi veiða sinna landað afla 
sem nam yfir 800.000 tonnum. Í þessum 
mikla heildarafla Víkings eru 45.913 tonn 
af bolfiski. (Heimild: Gísli Reynisson sem 
hefur safnað heildaraflatölum báta).  

Víkingur AK 100 var lengi framan af 
grænn á lit eða á meðan hann var í eigu 
Síldar- og fiskimjölsverksmiðju Akraness 
hf. SFA, sem átti Heimaskaga hf. að mestu 
frá 1971, en var svo sameinað í Harald 
Böðvarsson hf. 1991. Þá fékk Víkingur 
AK um tíma dökkbláan lit, eftir að sá litur 
var innleiddur á skip HB. Síðan urðu HB 
skipin rauð. 

Haustið 2002 gekk HB inn í sjávarútvegs-
stoð Hf. Eimskipafélags Íslands sem varð 
sjálfstætt félag og hlaut nafnið Brim hf. Þar 
voru tvö önnur rótgróin og öflug sjávarút-
vegsfyrirtæki, Útgerðarfélag Akureyringa 
og Skagstrendingur á Skagaströnd. Það 
varð síðan, við uppstokkun Eimskips, að 
HB sameinaðist Granda hf. í janúar 2004. 
Nafni Granda hf. var þá breytt í HB Granda 
hf. og síðustu árin hefur blár litur þess fyr-
irtækis prýtt Víking AK 100.    

Héraðsskjalasafn Akraness

Víkingur hefur frá upphafi verið mikið 
happafley og ýmist verið aflahæsta skipið 
eða með þeim aflahæstu í sínum flokki. 
Heildarafli skipsins á þessari hálfu öld síð-
an það bættist í flota landsmanna er rúm-
lega 930.000 tonn, þar af er bolfiskaflinn 
frá togaraárunum um 46.000 tonn. Víking-
ur hefur undanfarin ár lengst af legið í höfn 
á Akranesi en það hefur þó verið notað til 
loðnuveiða frá árinu 2005 með þeirri 
undantekningu að sumarið 2009 var það 
notað til flutninga á makrílafla.  Víkingur 
kvaddi sína heimahöfn á Akranesi þann 11. 
júlí 2014  – eftir 54 ára farsæla þjónustu. 

Faxaflóahafnir, júlí 2014 

Í Kaupmannahöfn á leið til Þýskalands árið 1959. Frá vinstri: Ingvar Vil-
hjálmsson, Jónas Jónsson, Sturlaugur H. Böðvarsson og Erlingur Þorkels-
son vélfræðingur. Félagarnir voru á leið suður eftir til samninga um smíði 
á síðutogurunum Víkingi AK-100 og Sigurði, Frey og Maí. Erlingur var 
helsti tæknilegi ráðgjafi kaupendanna og eftirlitsmaður með smíði skip-
anna. Sonur hans er Agnar skipaverkfræðingur. Óþekktur ljósmyndari, mynd 
frá haraldarhus.is

Víkingur AK-100, kemur nýr til Akraness.

Sérhönnuð sjómannamappa
Atvinnuskírteini og önnur gögn á vísum stað

Tilvalin gjöf til sjómanna, starfsfólks eða útskriftarnema.  
Bjóðum áletrun með nafni sjómanns og útgerðar.

Sjómannamappan fæst einnig 
sem taska með rennilás

Múlalundur | Vinnustofa SÍBS
Reykjalundur | 270 Mosfellsbær
mulalundur@mulalundur.is

Sími 562 8500
www.mulalundur.is

Hafsins hetjur vilja hafa sitt á hreinu.  
Sjómannamappan er þeirra ökuskírteini. 

Vefverslunin okkar er opin allan sólarhringinn - alla daga vikunnar: mulalundur.is

Sjálfsvirðing og sjálfstraust eflist með vinnu 
við vel metið handverk.

Múlalundur nærir líkama og sál eftir erfið áföll 
- eflir þrek og kjark þeirra sem þar starfa til að 
takast á við áskoranir daglegs lífs.

Með því að skipta við Múlalund skapar þú störf 
fyrir fólk með skerta starfsorku - þá vinna allir!

Morð um borð í fiskiskipi
Þann 1. febrúar sl. kom danski netabáturinn Inger Katrine til 
hafnar í Thyborøn eða tveimur dögum eftir að einn skipverj-
anna hafði tveimur dögum áður verið sóttur af þyrlu eftir slys. 
Alf Villum Jensen, 41 árs, var alvarlega slasaður og var strax 
fluttur á sjúkrahús þar sem hann var síðar úrskurðaður látinn. 
Skipið hélt áfram veiðum og við komu til hafnar handtók lög-
reglan fimm skipverja á skipinu og ákærði fyrir morð á skipsfé-
laga sínum en þeir neituðu allir sök. 
Alf Villum hafði ráðið sig í skiprúm á Inger Katrine í Hvide Sand 
til að ná sér í siglingatíma til að geta komist í sjómannaskólann 
í Thyborøn. „Slysið“ hafði átt sér stað í Norðursjónum 60 sjó-
mílum vestur af Thyborøn en áður en tæknimenn frá dönsku 
lögreglunni komu um borð til að rannsaka vettvanginn höfðu 
skipverjarnir verið einir í tvo sólarhringa á vettvangi glæpsins. 
Sambýliskona hins látna sagðist hafa heyrt í Alf þar sem hann 
hafði áhyggjur af starfi sínu um borð. Hann hefði heyrt að nýir 
menn hafi aldrei enst um borð lengur en 14 daga áður en þeir 
gáfust upp. Hún sagðist hafa reynt að hressa hann við en hann 
vissi að vera hans um borð myndi ekki enda vel. Þegar lög-
reglan tilkynnti henni að Alf hefði látist af slysförum hafnaði 
hún strax þeirri skýringu. 
Við líkskoðun kom í ljós að Alf lést eftir að hafa verið barinn og 
sparkað í höfuð og líkama hans. Þá kom í ljós að hann hafði 
verið tekinn hálstaki og þá fundust beinbrot á þremur lendar- 
og hryggj ar liðum. 

Réttarhöldin yfir 
skipverjunum fimm 
fara fram undir lok-
uðu réttarhaldi en 
þau hófust í byrjun 
apríl mánaðar. Sam-
kvæmt fjölmiðlum 
þá mun einn skip-
verjanna hafa verið 
á reynslulausn eftir 
að hafa verið dæmd-
ur fyrir manndráp 
áður en hann fékk 
starf á skipinu. 

Ruslakistu-
fánar
Alþjóðaflutninga-
ve rkasamband ið 
ITF fór í sérstakt 
átak sem hófst um 
miðjan mars og stóð 
í átta vikur þar sem 
sambandið beindi 
sjónum sínum að 

eftirliti með skipum skráðum á Cook-eyjum, Palau, Sierra Leo-
ne og Tógó. Þessir siglingafánar hafa í raun verið ruslakista 
skipa undanfarin ár en allt að eitt þúsund skip sem sigla undir 
þessum fánum voru skotmörk ITF í þessari herferð. 
Mikið af skipum þessara fána eru í siglingum um Miðjarðarhaf-
ið en þessi skip og útgerðir þeirra eru þekktar fyrir að snuða 
sjómenn um laun auk þess að sinna illa um öryggi og heilsu 
skipverja. Undir þessum fánum eru skráð skip sem ekki 
nokkurt siglingaríki myndi lengur vilja leggja lag sitt við. Á síð-
ustu þremur árum eru þrjátíu og þrjú tilfelli þar sem áhafnir 
voru yfirgefnar án launa, matar, vatns og möguleika til að kom-
ast heim til sín. 
ITF hefur verið að reyna að innheimta yfir 5,5 milljónir banda-
ríkjadala í ógreidd laun til þessa sjómanna. Alls hafa verið gerð-
ar yfir 5 þúsund athugasemdir eða farbönn af hafnarríkis-
eftirlitsmönnum í evrópskum höfnum. 

Rafræn skipaskráning
Þann 18. janúar síðastliðinn settu Danir í loftið fyrstu stafrænu 
skipaskráninguna í heimi (DSGR). Danir hafa verið sú þjóð 
sem hefur verið leiðandi á mörgum sviðum í rekstri kaupskipa 
enda mikil siglingaþjóð. Þeirra stafræna umskráning skipa 
snýst ekki einungis um kaupskip heldur öll dönsk skip, óháð 
stærð, sem eignabreyting er á. 
Við að umskrá skip milli eigenda eða á milli landa hefur ávallt 
verið mikið pappírsflóð og getur slíkt ferli tekið talsverðan 

UUtantan úrúr heimheimii

Hilmar Snorrason skipstjóri

Morð var framið um borð í Inger Katrine í Norðursjó. Ljósmynd: Manfred



Traustur félagi
í sjávarútvegi
Skeljungur hefur þjónað sjávarútveginum og smábáta- 
eigendum í tugi ára. Skeljungur óskar sjómönnum og 
fjölskyldum þeirra til hamingju með daginn.

Skeljungur.iS  |  Skútuvogi 1

Traustur félagi
í sjávarútvegi
Skeljungur hefur þjónað sjávarútveginum og smábáta- 
eigendum í tugi ára. Skeljungur óskar sjómönnum og 
fjölskyldum þeirra til hamingju með daginn.

Skeljungur.iS  |  Skútuvogi 1



Sjó- og krapalagnir
KRYOCLIM

Neysluvatnslagnir
SYSTEM'O - HTA

Loftlagnir
GIRAIR

LOFTRÓTORAR
Ryðfríir eða Polymer plasti

LOKAR MEÐ SUÐUENDA
Ryðfríir

TJAKKAR - LOFTLOKAR - FITTINGS
í mörgum stærðum og gerðum

PVC LOKAR

LOKAR
ryðfríir

HNÉSTÝRING EÐA FÓTSTÝRING 
Vatnsslokar

SPJALDLOKAR
Mörgum gerðum og stærðum

SKRÚFUPRESSA LOFTKÚTUR

VATNSKILJA LOKAR - FRAMHJÁHLAUP FÍNSÍUR FYRIR LOFTKERFI

KÆLIÞURRKARI  

1 micron
AF - Q AF - H

ÚT

0,01 micron
LOFT

RAFRÓTORAR
Möguleiki með Bluetooth 

230V, 24V, 0-10V og 4-20 mA

LOFTLOKAR  - ÞRÝSTIJAFNARAR - SÍUR - OLÍUGLÖS - MJÚKSTARTLOKAR
Síuelement - Síuhús

Uppsetning
fyrir þrýstiloftskerfi

loft.is

Skoðaðu 
betur á

Loft og raftæki - Hjallabrekku 1 Dalbrekkumegin 200 Kópavogi - S: 5643000 - www.loft.is

24    |  Sjómannablaðið Víkingur

tíma. Í alþjóðasiglingum snýst allt um að hlutir gangi vel og 
snurðulaust fyrir sig því miklir fjármunir eru í húfi fyrir hvern 
sólarhring, eða hluta úr sólarhring, sem skip er óvirkt sökum 
pappírsvinnu stjórnvalda. Með nýju rafrænu skráningarferli 
mun mikil pappírsvinna heyra sögunni til. 
Aðstoðarsiglingamálastjóri Dana sagði við tilefnið að stafræn 
væðing væri þungamiðja framtíðarsjóflutninga og myndi auka 
öryggi við umskráningu skipa og í flutningum. Með þessu 
munu stjórnvöld losna við mikla pappírsvinnu og fá góða 
möguleika á hagræðingu og minni stjórnunarbyrði skipafélaga 
í skipaskráningu og skipaviðskiptum. 
Nú  eru meira en 6000 skip skráð í dönsku skipaskrárnar þ. e. 
danska siglingafánann og danska alþjóðasiglingafánann. Þetta 
framtak dönsku siglingamálastofnunarinnar er talið verða 
hvatning til annarra fánaríkja að taka upp sambærilegar lausn-
ir á næstu mánuðum og árum. 
Nú er Samgöngustofa að taka í notkun nýtt umsjónarkerfi fyr-
ir lögskráningu sjómanna og skipaskrá, Skútuna, sem þá von-
andi verður hægt að þróa út í stafræna umskráningu skipa og 
báta á sem stystum tíma. Lögskráningarkerfið okkar hefur 
verið einstakt í heiminum og nú er tækifærið að létta á störf-
um Samgöngustofu og fylgja Dönum í að gera okkur sterka 
þjóð á fleiri sviðum en lögskráningunni. 
Fyrir áhugasama þá er hægt að sjá hvernig danska kerfið vinn-
ur á slóðinni https://tinyurl.com/y9zkjvb9

Mismunandi reglur
Sjómenn eru nokkuð meðvitaðir um hvað þeir mega vera með 
um borð hjá sér sem og hvað megi fara að eða frá borði. Hlut-
ir eins og fíkniefni, vopn, sprengiefni og annar hættulegur 
varningur þarf vart að segja sjómönnum að eru óleyfilegir og 
eiga menn á hættu að verða handteknir og ákærðir fyrir. Tak-
mörk eru sett á magn áfengið og tóbaks auk þess sem takmörk 
eru á upphæðum í peningum sem má hafa með sér. 
Við Íslendingar þekkjum vel reglur um að óheimilt sé að koma 
með hverskyns dýr til landsins. 
Reglur eru mismunandi milli landa en sjómaður sem var að 
fara um borð í skip sitt í höfninni í Súes var stöðvaður af 
strandgæslunni við komu þangað og við leit í farangri hans 
fannst dróni. Skip hans var að fara í gegnum skurðinn og áttu 
áhafnaskipti að fara fram í skurðinum. Þrátt fyrir að sjómað-
urinn upplýsti að hann ætlaði að nota drónann einungis um 
borð á siglingu skipsins við að aðstoða sig við störf sín við 
bolskoðun þess og einnig til að taka ljósmyndir í frítímum 
þegar það væri komið úr egypskri landhelgi. Það er einfald-
lega bannað að koma með dróna í hvaða mynd sem er inn í 
landið. Það eitt að vera með dróna í fórum sínum án útgefins 
leyfi frá Varnamálaráðuneyti landsins er ólöglegt og liggja við 
sektir og fangelsi allt að sjö árum að vera með ólöglega dróna. 
Sjómaðurinn var hinsvegar heppinn því hann var einungis 
sektaður um US$ 300 auk þess sem dróninn var gerður upp-
tækur. Það var ekki á hann hlustað að hann hefði ekki vitað af 
þessum reglum því að sjómenn eiga að leita sér upplýsinga um 
hvað megi og megi ekki taka með sér eða hafa um borð. Það 
tók talsverðan tíma að leysa úr þessum vanda sjómannsins 
sem varð til þess að hann missti af skipinu en hann bar þó að 
yfirvöld hefðu einungis sýnt sér kurteisi þann tíma sem hann 
var í haldi þeirra meðan gengið var frá málum hans. Súes-
skurðurinn er lífæð Egypta og því eru miklar varnir í gangi 
hvað má og hvað ekki. Drónar þar með taldir.

Nýtt smáforrit
Tryggingaklúbburinn Gard og Atvinnusjúkdómadeild 
Haukelands sjúkrahússins í Bergen hafa útbúið smáforrit til að 

efla og bæta sjúkdómsgreiningar og meðhöndlun sjúkra um 
borð í skipum í þeim tilgangi að bjarga lífum sjómanna. Smá-
forritið heitir Mariners Medico Guide og sérstaklega sniðið og 
hannað að þörfum sjómanna. Það leiðir menn áfram lið fyrir 
lið í greiningu og meðhöndlun. Smáforritinu er hlaðið niður á 
tækið og er því hægt að nota það úti á rúmsjó, óháð 
nettengingu. Var því hleypt af stokkunum í desember síðast-
liðnum og fyrstu vikuna urðu heimsóknir á síðuna til að hlaða 
því niður hvorki fleiri né færri en tíu þúsund. Forritið er frítt 
og hvetjum við sérstaklega skipstjórnarmenn að ná sér í það 
og kynna sér vel. 

Ratsjársvarar
Árið 1995 tóku gildi nýjar reglur um fjarskiptabúnað skipa 
svokallað GMDSS. Þá varð umtalsverð breyting á fjarskipta-
búnaði skipa og meðal annars kom nýr búnaður sem yngri 
sjómenn hafa alist upp við alla tíð. Það eru hinir svokölluðu 
ratsjársvarar eða SART (Search And Rescue Transponder). 
Í lok nóvember gaf bandaríska strandgæslan út öryggisviðvör-
un vegna SART og var tilgangurinn að benda á þætti sem 
mögulega gætu dregið úr sendiorku þeirra á neyðarstundu. Í 
þá nýlegu neyðaratviki þar sem skipbrotsmaður var á reki með 
SART (X-band) í hönd en skip sem voru á svæðinu fengu 
engin merki. Þar á meðal voru strandgæsluskip. Sá skipbrots-
maðurinn fjögur skip sigla rétt hjá sér þar sem hann hélt rat-
sjársvaranum yfir yfirborðinu auk þess að kalla á hjálp. Enginn 
varð hans var. Þrátt fyrir það og hitabeltisstorminn sem geis-
aði á svæðinu var honum bjargað eftir þrjá tíma í sjónum. 
Í kjölfar slyssins ákvað Rannsóknarnefnd samgönguslysa 
(NTSB) þar í landi í samstarfi við strandgæsluna, eiganda skips-
ins sem fórst og framleiðanda tækisins að gera prófanir á rat-
sjársvaranum til að freista þess að komast að því hvers vegna 
engin merki bárust um borð í skipin á leitarsvæðinu. Prófanirn-
ar sýndu að ratsjársvarinn var í góðu lagi og alveg í samræmi 
við kröfurnar sem til hans eru gerðar. Í ljós kom að stillingar á 
X-band ratsjám eru þess eðlis að þær gætu hindrað móttöku á 
sendingu frá ratsjársvörum þar sem þær ratsjár eru vanalega 
notaðar í „Auto“ stillingum. Það þýðir að styrkurinn (gain) sem 
og sjó- og regndeyfar (sea and rain clutter) sem veldur því að 
hún eyðir með öllu merkjum ratsjársvarans. 
Þá benda þeir á að hæð ratsjársvarans yfir sjó skiptir miklu 
máli fyrir möguleika að merkin berist frá honum. Þar sem 
loftnetsendi ratsjársvarans er mjórri endinn sé hætta á að 
maður í sjó eigi betur með að halda um loftnetið en rafhlöðu-
hluta sendisins. Hæð loftnets skiptir máli. 
Hér á landi voru gerðar prófanir á neyðarsendum gúmmí-
björgunarbáta og kom í ljós að staðsetning og hæð loftnets 
skipti megin máli þannig að það sama gildir um ratsjársvar-
ana.

Losun skólpseyru á bannlista
Á síðasta ári var gerð breyting á samningi um losun úrgangs í 
sjó en í honum er listi yfir þann úrgang sem má setja í sjó. 
Meðal þess sem heimilt hefur verið að losa í sjó er skólpseyra 
en nú hefur hún verið fjarlægð af listanum. Stefnt er að því að 
losun skólpseyru í sjó verði bönnuð um allan heim. Frá gild-
istöku breytingar samningsins í október síðastliðnum ber að-
ildarríkjum þegar að grípa til aðgerða en eigi síðar en 100 dög-
um eftir dagsetningu samþykktarinnar. 
Losun skólpseyru í sjó hefur minnkað verulega á undanförn-
um árum með löggjöfum í hverju ríki. Meðal þess sem enn er 
heimilt að losa í sjó er fiskúrgangur; óvirkt ólífrænt jarðfræði-
legt efni; sérstakir fyrirferðarmiklir hlutir eins og skip og pall-
ar eða önnur manngerð mannvirki á sjó og dýpkunarefni.

Rás 16 er neyðarrás sjófarenda og alltaf opin. 
Það að þú hlustir á hana getur skilið á milli lífs og dauða.

Sjóránum fækkar
Jafnt og þétt hefur dregið úr 
sjóránum um allan heim en á 
síðasta ár hafa aldrei verið 
skráð eins fá tilfelli í næstum 
þrjá áratugi. Í ársskýrslu Al-
þjóðasjóránamiðstöðvarinnar 
voru skráð 115 sjó- og vopn-
uð rán samanborið við 132 á 
árinu 2021. Helmingur þeirra 
átti sér stað í Suðaustur-Asíu, 
sérstaklega í Singapúrsundi, 
en þar hefur tilfellum fjölgað. 
Í 95% tilfella gekk sjóræningj-
um vel að komast um borð í 
skipin. Flest voru skipin ann-
að hvort við akkeri eða á sigl-
ingu þegar ráðist var um borð 
í þau og öll tilfellin voru að 
næturlagi. 
Það dró úr sjóránum í 
Gíneuflóa en aftur á móti varð 
aukning í Singapúrsundi en 
þar var megin hlut þeirra 
skipa sem ráðist var um borð í yfir 50 þúsund tonn að stærð. 
Vopn voru notuð til að ógna skipverjum en einnig var sjómönn-
um haldið í gíslingu um lengri eða skemmri tíma. 

Þrátt fyrir fækkun sjórána eru skipstjórar hvattir til að sýna að-
gæslu og fara að þeim leiðbeiningum sem gefnar eru um sigl-
ingar á sjóræningjaslóðum.

Aðgerðir gegn sjóránum hafa borið árangur því þeim fer fækkandi. Ljósmynd: Reuters

HUGVIT Í VERKI

VHE firmamerki

Þessi útgáfa er ætluð til merkinga, skiltagerðar o.fl.
Litir:  Pantone 432 (100%) og Pantone 151 (100%)

TIL HAMINGJU

MEÐ DAGINN

SJÓMENN!

Þorsteinn Gíslason fæddist í 
Reykjavík árið 1950. Hann 
útskrifaðist frá Loftskeyta-
skólanum 1968 og vann fyrst 
á eftir hjá Togaraafgreiðsl-
unni, en fór síðan til sjós og 
starfaði þar við sitt fag, fyrst 
á Ögra, þá Vigra – var stutt á 
þeim báðum – og lengst af á 
Bjarna Benediktssyni.  Svo 
var hann einnig á nokkrum 
fossum hjá Eimskipafélagi Ís-
lands.
Þorsteinn er sögumaður góð-
ur og fær hann nú orðið:

Ég fór bara einn túr á Ögra og 
í það skiptið var aflinn seldur í 
Grimsby. Við fengum metverð 
fyrir fiskinn – settum meira að 
segja heimsmet – og var þess 
getið í fjölmiðlum, meðal 
annars í Grimsby News. Mynd 
af skipinu og skipstjóranum, 
Brynjólfi Halldórssyni, birtist 
að sjálfsögðu með greininni, 
enda voru þetta heilmikil tíð-
indi. 
Binni skipstjóri var eðlilega 
stoltur af þessu afreki og sýndi 
það ekki síst með því að koma 
með kassa af kampavíni um 
borð, opna allar flöskurnar og 
hella síðan úr þeim á gólfið í 
borðsalnum. Svo var gólfið 
skúrað upp úr kampavíninu.  
Þannig var áfanganum fagnað, 
en auðvitað gerðu menn ýmis-
legt fleira í því skyni, án þess 
að ástæða sé til að nefna það 
sérstaklega.

*
Binni skipstjóri er um margt 
einstakur maður. Hann var eitt 
sinn með fimm heyrnarlausa 
eða heyrnarskerta háseta í 
áhöfn sinni á Ögra – hvaða 
skipstjóri annar hefði gert 
það?  Ábyggilega enginn. En 
hann hugsaði í lausnum og 
þeir þróuðu ákveðið sam-
skiptamál sín á milli. Enn-
fremur gætti hann þess að hafa 
þá alltaf á sömu vaktinni svo 
að þeir gætu talað sín á milli á 
táknmáli og hefðu þannig 
stuðning hver af öðrum.
Eitt sinn, á vaktinni þeirra, 
tekur Binni eftir því að það er 
ekki einn einasti fugl á eftir 
skipinu. Það þýddi bara eitt: 
Aðgerðin var stopp! Hann fór 
og aðgætti hvað þessu ylli.  Sá 
þá sér til mikillar undrunar að 
þeir höfðu slíðrað hnífana og 
voru komnir í hörkurifrildi. 
Allt fór það fram á táknmáli 
svo þarna var heilmikill 
handagangur í öskjunni. 
Hann sagðist aldrei hafa kom-
ist að því hvert ágreiningsefni 
þeirra var, en þeir jöfnuðu sig 
þó fljótt og héldu áfram í 
störfum sínum eins og ekkert 
hefði í skorist.

*
Sigurður Valur Sigurðsson, í 
seinni tíð afkastamikill 
teiknari, var háseti á togaran-

um Bjarna Benediktssyni þegar 
ég var loftskeytamaður þar.  
Hann átti erfitt með svefn og í 
eitt skiptið leitaði hann á náðir 
svefnlyfsins Truxal til að geta 
hvílst eftir erfiða vakt.
Einn í áhöfninni var samkyn-
hneigður og höfðu menn það 
stundum í flimtingum sín á 
milli, að hann myndi eflaust 
láta til skarar skríða gegn ein-
hverjum þeirra þegar tækifæri 
gæfist.
Jæja, Sigurður Valur steinrot-
ast af Truxalinu og við vakta-
skiptin gengur hvorki né rek-
ur að vekja hann. Þá segir 
Hafþór langi Magnússon, mik-
ill galgopi og uppátækjasamur 
í meira lagi: „Ég skal vekja 
hann.“
Hafþór langi fer síðan upp í 
klefa til Sigurðar Vals, sviptir 
af honum sænginni og grípur í 
klof hans. Það var ekki að sök-
um að spyrja. Í svefnrofunum 
hélt Sigurður Valur að þarna 
væri samkynhneigði skipsfé-
laginn kominn.  Varð honum 
svo mikið um það, að hann 
sveif eins og indverskur fakír 
lárétt fram úr rúminu. 
Það tók Sigurð Val dágóða 
stund að átta sig á því hver 
þarna væri að verki og létti 
honum þá mjög. Það skal hins 
vegar tekið fram að samkyn-
hneigði skipsfélaginn okkar 
átti ekkert svona til.

*
Sigurður Steindórsson, stýri-
maður á Bjarna Benediktssyni 
og síðar skipstjóri á Ottó N. 
Þorlákssyni, hafði litlar mætur 
á stjórn Bæjarútgerðar Reykja-
víkur, en hún var eigandi 
togarans, og hafði þetta um 
hana að segja:
„Þarna er einn skólastjóri, 
einn trésmiður, einn leikfimi-
kennari og ein flugfreyja sem 
hálfsmánaðarlega hittast og 
samþykkja allt sem búið er að 
gera – og borða snittur!“
Því er svo við þetta að bæta að 
skólastjórinn var Ragnar Júlí-
usson, trésmiðurinn Sigurjón 
Pétursson, leikfimikennarinn 
Kristján Benediktsson og flug-
freyjan Sjöfn Sigurbjörnsdótt-
ir.

*
Sigurður Steindórsson var 
stundum afleysingaskipstjóri á 
Bjarna Benediktssyni. Eitt 
sinn, út af Reykjanesi, dró 
hann nokkra morgna í röð 25 
tonn í hverju holli og það 
ávallt af 25 faðma dýpi.
„Hvernig ferðu að draga 
þetta?“ var hann spurður.
„Ég dreg þetta bara skuðhallt 
inn,“ svaraði Sigurður.

*
Við á Dettifossi vorum á leið 
til Nígeríu og farmurinn að 
sjálfsögðu skreið. Þegar siglt 

„Þá reis ég upp frá dauðum“
Þorsteinn Gíslason

Greinarhöfundur, loftskeytamaðurinn 
Þorsteinn Gíslason.

Bjarni Benediktsson RE 210, daginn sem hann kom nýr til heimahafnar í 
Reykjavík, þá stærstur skuttogara í eigu Íslendinga og sá fyrsti, en ekki síðasti, 
smíðaður á Spáni.

Brynjólfur Halldórsson skipstjóri og 
formaður Skipstjóra- og stýrimanna-
félagsins Ægis.

icelandaircargo.is

Því tíminn flýgur Þegar ferskleiki skiptir höfuðmáli er helsta fyrirstaðan 
ekki fjarlægðin heldur tíminn sem líður.

var yfir miðbaug hittist svo á 
að Jón Guðnason var að losa 
bolta úti á dekki og gekk það 
fremur brösuglega.  Árni Beck 
yfirvélstjóri veitti þessu 
athygli og ákvað að stríða 
skipsfélaga sínum aðeins, 
gekk því til hans og sagði 
alvarlegur í bragði: „Nú erum 
við komnir suður fyrir mið-
baug og þá er skrúfugangur-
inn öfugur.“

*
Þegar ég var á Langánni fór-
um við, nokkrir skipverjarnir, 
á dúndurfyllerí í Póllandi. 
Morguninn eftir vaknaði ég 
svo skelþunnur og ræfilslegur 
til heilsunnar. Það fór ekki 
framhjá Má Gunnarssyni 
stýrimanni, sem ráðlagði mér 
að taka inn þynnkupillu við 
þessu og rétti mér jafnharðan 
eina. Hún var að sjálfsögðu 
vel þegin eins og á stóð og 
hvarf ofan í mig um leið með 
ljúfum sopa af Elephant.
Í kjölfarið fór Már segja okkur 
frá indversku lekandaafbrigði, 
þrælbanvænu, sem herji nú á 
heimsbyggðina. Það lýsi sér í 
því að menn pissi bara grænu 
og séu svo dauðir innan sex 
klukkustunda, enda sé engin 
lækning til við því. Þetta vakti 
auðvitað athygli þeirra sem á 
hlustuðu, en allir vorum við þó 
sannfærðir um að þessi bráð-
drepandi sjúkdómur hefði ekki 
stungið sér niður á Langánni.

Þangað til ég þarf að míga. Þá 
er bunan úr mér skærgræn og 
augljóst að ég hef einhvers 
staðar á fylliríinu krækt mér í 
þessa veiru. Það beið mín því 
ekkert annað dauði og það 
innan skamms, aðeins örfárra 
klukkustunda.
Ég lét Má samstundis vita af 
þessu.  Hann sýndi mér mikla 
samúð og segist ætla að 
skreppa í land og athuga 
hvort að ekki sé unnt að fá 
prest til að koma um borð og 
veita hinum sjúka stuðning á 
lokametrunum. Stuttu seinna 
kemur Már svo til baka og 
hefur með sér gamlan, sköll-
óttan karl með pottlok á 
hausnum. Sem sagt: Kaþólsk-
an prest, sem reyndar talaði 
ekkert tungumál annað en 
pólsku. Már kvað það ekki 
koma að sök, sjálfur kynni 
hann talsvert í þessu tungu-
máli og gæti því gegnt hlut-
verki túlks.
Svo byrja þeir að babla eitt-
hvað sín á milli, Már og sá 
kaþólski. Allt í einu segir Már 
við hinn dauðvona: „Hefurðu 
syndgað?“
„Já,“ svaraði ég og var eðlilega 
í talsverðu uppnámi. „Ég stal 
eitt sinn sjö æðarkollueggjum 
úr hreiðri.“
Már gefur prestinum það til 
kynna og flytur svo þau skila-
boð frá honum að ég teljist 
stórsyndugur maður og ekki 
bara það, heldur væri skratt-

inn sjálfur búinn að ná tökum 
á mér og léti mig aldrei frá sér 
sleppa. Bætti því síðan við að 
ég ætti nú einungis eftir tvo 
tíma ólifað.
Þegar þarna er komið brotn-
aði ég gjörsamlega saman og 
fór að gráta. Gott ef ég fann 
ekki djöfulinn vera að krafsa í 
bersynduga sálu mína, en 
einmitt þá sagði Már og glotti 
hressilega: „Manstu eftir pill-
unni sem ég gaf þér í morgun.“
Ég jánkaði því.
„Það var grænt litarefni í 
henni,“ hélt hann áfram og nú 
tók við skellihlátur.
Þá reis ég í orðanna fyllstu 
merkingu upp frá dauðum.                                   

*
Ég fór einn túr á Snorra 
Sturlusyni og var siglt með 
aflann til Hull og hann seldur 
þar. Þegar lagt var af stað  
þaðan var ástandið á sumum 
skipsfélögunum frekar bág-
borið og lágu þeir nokkrir  
í boði Bakkusar í borðsalnum.
Guðni Eyjólfsson háseti ákvað 
að stríða hinum áfengisdauðu 
aðeins, en svo hittist á að þeir 
voru flestir með falskar tenn-
ur. Hann var ekkert að tvínóna 
við þetta, heldur óð upp í þá 
og svissaði á tönnum. 
Tommi í vélinni, Tómas Odds-
son, rumskaði fyrstur af þeim 
félögum. Hann fann strax, 
þrátt fyrir þynnkuna, að falski 
gómurinn var eitthvað fyrir-

ferðarmeiri en venjulega og 
tók hann því út úr sér. Virti 
hann vel fyrir sér, en fór síðan 
með hann niður í vélarrúmið, 
kveikti þar á smerglinum og 
„lagaði“ þann falska aðeins til 
svo að hann passaði betur í 
hlutverk sitt. 
Varla þarf að taka það fram að 
Guðni fékk litlar þakkir frá 
þeim sem urðu fyrir barðinu á 
þessu uppátæki hans, en okk-
ur hinum fannst þetta kvik-
indislega fyndið!

*
Björn Ólafsson var loftskeyta-
maður á Langá á undan mér. 
Hann var hreystimenni og 
hugsaði vel um heilsuna, var 
til dæmis með Bullworker- 
tæki með sér til sjós og pump-
aði það tímunum saman og 
svo tók hann lýsi – gúlsopa á 
hverjum degi. 
Lýsið geymdi Björn í brúar-
væng og sótti sér sopann 
þangað. Einhverju sinni 
ákváðu óprúttnir skipsfélagar 
hans að stríða honum og 
blönduðu laxerolíu saman við 
lýsið. Björn saup hressilega á 
sem fyrr og hafði varla lagt frá 
sér flöskuna þegar strókurinn 
stóð aftur úr honum. Fékk 
hann af þessu miklar maga-
kvalir, en vissi þó ekkert af 
hverju þær stöfuðu. Bar hann 
sig afar illa þegar hann lýsti 
þeim fyrir skipstjóra sínum, 
Steinari Kristjánssyni, sem 
sýndi þó undirmanni sínum 
litla samúð og sagði þetta eitt: 
„Hva! Tekurðu ekki lýsi?“ 

*
Á togaranum Röðli frá Hafnar-
firði höfðu menn þann sið um 
hríð að hengja smálúðu upp 
og búa til úr henni rykkling. 
Guðmundur Ólafsson skip-
stjóri fylgdist alltaf vel með 
þessu og í eitt skiptið, þegar 
hann hafði labbað aftur á 
keisinn, potað þar í rykk-
linginn, horft á skipin í kring 
og svo á endanum migið út af 
brúarvængnum fæddist þessi 
vísa:
  Hann er að gá í hjallinn sinn,
  hann er að kjá í rykklinginn,
  hann er að spá um hin skipin,
  hann heldur á ská um 
    tittlinginn.

Dettifoss; þá var „skrúfugangurinn öfugur.“

Vinur við 
sjávarútveginn
Frá árinu 1927 hefur saga Olís verið samofin íslenskum 
sjávarútvegi og þjónustu við skip og útgerðir.
Við ætlum að halda þeirri siglingu áfram. 



Ljósmyndakeppni 
Sjómanna

Enn er blásið til Ljósmyndakeppni sjó-
manna sem Víkingurinn hefur staðið fyrir 
í rúma tvo áratugi. Þátttaka síðasta árs var 
nokkuð góð og svo fór að einn af kepp-
endum í íslensku keppninni, Hlynur 
Ágústsson, hreppti annað sætið í Norður-
landaljósmyndakeppninni sem fram fór í 
janúar sl. Þátttaka í keppninni er ágætis 
tómstundaiðkun við að mynda lífið og 
störfin um borð. Til að taka þátt þurfa 
menn ekki að vera búnir nýjustu og flott-
ustu myndavélum sem völ er á því í dag 
eru flestir komnir með gríðarlega öflugar 
myndavélar í farsímum sínum. Þær 
myndir eru sannarlega gjaldgengar í þessa 
keppni. Það er augað en ekki myndavélin 
sem skapar góða mynd. Allir sjómenn á 
íslenskum skipum sem og íslenskir sjó-
menn á erlendum skipum hafa þátttöku-
rétt í  keppninni. Reglur keppninnar eru 
ekki flóknar en þær eru eftirfarandi: 

• Hver þátttakandi má senda inn að 
hámarki 15 myndir.

• Myndir eiga að vera í hæstu mögu-
legri upplausn.

• Myndefnið á að tengjast umhverfi 
sjómannsins hvort heldur er um 
borð í skipum, frá landi hvort heldur 
er í vinnu eða frítíma.

• Með hverri mynd á að fylgja heiti, 
hvar myndin var tekin auk upplýs-
inga um á hvaða skipi viðkomandi 
starfar.

• Myndir eiga helst ekki vera eldri en 
tveggja ára.

• Myndir með vatnsmerkjum, tíma-
stimpli eða nafni á myndinni eru 
ekki gjaldgengar.

• Myndir sem sendar eru inn verða að 
vera í eigu þess sem tók myndina 
með því að ýta á afsmellarann og á 
höfundarrétt hennar.

• Ljósmyndarinn tekur ábyrgð á að ef 
einstaklingar séu á myndinni að 
heimild sé fyrir að birta hana.

• Með þátttöku samþykkir ljósmyndar-
inn (höfundur myndar) að um-
sjónarmaður keppninnar fari með  
upplýsingar hans í samræmi við upp-
lýsingalögin í þeim eina tilgangi að 
upplýsa um höfundinn í tengslum 
við íslensku og Norðurlandakeppn-
ina.

• Áskilinn er réttur til að birta mynd-
irnar í blöðum þeirra aðila, sem að 
keppninni standa, án greiðslu.

• Skilafrestur er til 1. desember nk.

Dómnefnd Sjómannablaðsins Víkings 
mun velja þrjár vinningsmyndir sem 
hljóta bóka-verðlaun blaðsins. Eins og 
áður segir fara þær ásamt tólf öðrum í 
Norðurlandakeppni sjómanna í ljós-
myndun sem fer fram í byrjun næsta árs. 

Stafrænar myndir í keppnina skal senda á 
netfangið iceship@iceship.is en ef þær eru 
á öðru formi skulu þær sendar til:

Félag skipstjórnarmanna
v/Sjómannablaðsins Víkings
Ljósmyndakeppni 2019
Grensásvegi 13
105 Reykjavík

2023 

Þessi mynd Ólafs Ragnarssonar var ein þeirra fimmtán sem Ísland lagði fram í Norðurlandakeppnina í fyrra.

Við sendum sjómönnum 
og fjölskyldum þeirra 
heillaóskir í tilefni dagsins.

ISFELAG.IS
MYND: FANNAR FREYR BJARNASON

Til hamingju  
með daginn 
sjómenn!

Sjómannadagurinn 4. júní 2023

heillaóskir í tilefni dagsins.

ISFELAG.IS
MYND: FANNAR FREYR BJARNASON

Til hamingju  
með daginn 
sjómenn!

Sjómannadagurinn 4. júní 2023



Skip hraktist frá 
Djúpavogi til 
Vestmannaeyja, 
og gáfu undirrit-
aðir menn  fylgj-
andi vottorð um 
ferð sína:
„Föstudaginn 17.  
mars næstliðinn 
lögðum við síðla 
dags út frá Djúpa-
vogi 6 saman á 
tvímöstruðu opnu 
skipi því  er 
„Hamarsfjörður“ 
heitir. Var þá gott 
veður, lítill 
norðanvindur. 
Hjeldum við suð-
ur að Austur-
horni, en um 
nóttina hvessti á 
suðvestan. Hjeld-
um við upp undir Styrmishöfn í Álftafirði 
og ætluðum að haldast þar við, en gátum 
ekki, því að þá bráðrauk á norðan með 
blindbyl, svo  að við misstum alla landsýn, 
en náðum þó upp undir Hvalnes skriður 
milli Álftafjarðar og Lónssveitar. Þar lágum 
við akkeri frá dagmálum til nóns, en þá 
sprakk akkerisfesti. Bárum við þá af með 
stagfokkunni og ætluðum að ná Hval-

nesskró, en gátum það ekki  sökum óveð-
urs. 
Sáum við þá menn á landi þar uppi í 
töngunum, sem ekki gátu veitt okkur 
hjálp, bæði sökum óveðurs og skipsleysis. 
Hlutum við þá að leggja  til drifs það sem 
eftir var laugardagsins og allt þangað til 
snemma á mánudaginn. Þá gekk veðrið til 
vesturáttar með fjúki og ljetum við reka 

það sem eftir var 
mánudagsins. 
Sáum við ekkert 
annað úrræða en 
leita Vestmanna-
eyja. Fengum 
við þá mikla 
storma, einkum 
á sunnan og að 
lokum náðum 
við eyjunum á 
fimmtudag eftir 
6 daga útivist. 
Höfðum þá 
hrakist hjer um 
bil 52 mílur. 
Vorum þá illa á 
oss komnir af 
þreytu og matar-
leysi, því að 
heiman höfðum 
við tæpast vistir 
til þriggja daga. 

En er við komumst í eyjarnar, var okkur 
tekið þar ágæta vel.

Staddir  að Ofanleiti 
í Vestmannaeyjum 6. apríl 1848

Eiríkur Eiríksson. 
Lúðvík K. Jónatansson.“

Heilmild: Annáll 19. aldar, 2. bindi.

Af gömlum blöðum - Umsjónarmaður: Bernharð Haraldsson

Hrakningar í mars 1848

„Skip“ Íslendinga lengst af 19. aldar voru næsta ómerkilegar fleytur. Fram yfir miðja 
öldina ekki annað en opnir árabátar sem mátti þó sigla undir seglum – sumum hverj-
um. „Hamarsfjörður“ var slíkur bátur, þó skip í hugum skipverja enda tvímastraður. 
Mynd: Nationalmuseet í Kaupmannahöfn

Vestmannaeyjar, þar náðu skipverjar loks landi eftir sex sólarhringa hrakninga á sjó.
Mynd: Landmælingar Íslands



Héðinn sendir sjómönnum og 
fjölskyldum þeirra kærar kveðjur 
í tilefni sjómannadagsins

Sendum ykkur og 
fjölskyldum ykkar, 
hamingjuóskir 
í tilefni sjómanna-
dagsins.

til hamingju með daginn

Turnahvarf 8  ·  203 Kópavogi  ·   kapp.is

SJÓMENN

BP-103
KRAPAVÉL

Hönnuð frá grunni með því markmiði 
að þjóna öllum þörfum smábáta 

bæði í stærð, afköstum og aðgengi.
Breiddin er einungis 59 cm 

og kemst því inn um allar hurðir. 
Meiri gæði • Lengri hillutími

NÝT
T FYRIR 

SMÁBÁTA

Breytingar á Manhattan
Árla morguns þriðjudags 26. febrúar 
1969 sigldi Manhattan, þetta stærsta 
kaupskip undir bandarískum fána, upp 
Delaware fljót á leið í fyrirhugaðar 
breytingar hjá skipasmíðastöðinni Sun 
Shipbulding and Dray Dock Company. 
Þar var að finna stærstu flotkví í Banda-
ríkjunum og einhverja fullkomnustu 
skipasmíðastöð Bandaríkjamanna á þess-
um tíma.   
Manhattan var komið í flotkvína 26. febr-
úar um kl. 19:00 og var þegar í stað tekið 
til við að tæma það allri brennsluolíu og 
kjölfestu og undirbúa dælingu úr flot-
kvínni. Beðið var á meðan túrbínur skips-
ins kólnuðu en síðan var byrjað að dæla 
úr dokkinni og lyfta þessu skipsbákni. Á 
fimmtudag 28. febrúar 1969 var skipið á 
þurru.

Skipið skorið í fernt
Á þessum árum hafði mönnum enn ekki 
hugkvæmst að hafa olíuflutningaskip 
með svonefndum tvöföldum byrðingi 
eins og síðar varð og nú er krafa um á öll-
um nýjum olíuskipum. Að byrðingur sé 
tvöfaldur merkir að í botni olíuskips og 
hliðum þess er komið fyrir geymum sem 
nýtast undir kjölfestu þegar skipið er 
tómt. En þegar skip 
er full-

lestað eru þessir geymar tómir og verði 
slíkt skip fyrir tjóni, til dæmis við strand 
eða árekstur, eru miklar líkur á að 
skemmdir verði að mestu á ytri byrðingi 
án þess að leki komi að  farmgeymum.   
Manhattan var að þeirra tíma venju ekki 
með tvöfaldan byrðing þó fullkomið væri 
og þurfti því að styrkja það verulega, 
setja á það einskonar ísbelti og gera á því 
miklar breytingar vegna  væntanlegrar 
siglingar um heimsskautið.
Nú var komið að því að Manhattan, sem 
allt var rafsoðið, nyti þeirrar tækni sem 
bandarískur skipasmíðaiðnaður bjó yfir 

og í stað þess að framkvæma all-
ar breytingarnar og 

ljúka þeim hjá 
Sun Ship-

bulding and 
Dray Dock 
C o m p a n y  

var eftir 
komuna í 

flotkvína skipið skorið sundur í fjóra 
hluta og verkið unnið í þremur skipa-
smíðastöðvum.
Fremsti 65 feta hlutinn  var meðhöndlað-
ur í Sun stöðinni þar sem smíðaður var 
upp úr honum 125 feta ísbrjóts fram-
hluti.  

• Hlutinn frá stefni að frátöldum 65 
fetunum en að meðtöldum farm-
geymum nr. 1 var dreginn til 
Newport News Shipbulding and 
Dray Dock Company þar sem hann 
var meðhöndlaður.

• Miðskipshlutinn með yfirbyggingu 
og öllu tilheyrandi var dreginn til 
Alabama Dray Dock  and Ships-
bulding Company þar sem sá hluti   
fékk sömu meðferð. 

• Afturhlutinn með afturyfirbyggingu, 
vélarúmi, skrúfum og stýri var í flot-
dokkinni hjá Sun þar sem hann var 
meðhöndlaður með sama hætti og 
aðrir hlutar skipsins.

Bolur skipsins var ísstyrktur með  11/2 “  
stálbelti með tilliti til hinnar erfiðu sigl-
ingar sem framundan var og var skipið 
eftir breytingar réttnefnt ísbrjóts- olíu-
flutningaskip (Ice- Breaking Tanker).  Við 
breytinguna lengdist skipið um  65 fet, 
það breikkaði um 16 fet og þyngdist um 
9000 tn.  

Heiðar Kristinsson

- Annar  hluti -

Norður-vestur íshafsleið 
milli Atlantshafs og Kyrrahafs

Manhattan í skipasmíðastöðinni Sun Shipbulding and Dray Dock  þar sem 125 feta ísbrjóts framhluti hefur 
verið settur á skipið.

Skissa af breytingum sem gerðar 
voru á  Manhattan fengin af síðunni 
Shell tankers.

Við sendum sjómönnum og 
fjölskyldum þeirra hátíðarkveðjur í 
tilefni sjómannadagsins

Verkið gekk vel á  skipasmíðastöðvunum 
og um sumarið fóru hlutarnir að skila sér 
til baka til Sun Shipbulding and Dray 
Dock Company og samsetning skips-
hlutanna hófst. Breytingunum lauk svo í 
byrjun ágúst 1969 og vakti hinn skammi 
tími sem fór í þessar umfangs miklu 
breytingar undrun og  verðskuldaða að-
dáun.  
Skipið var eftir breytingarnar útbúið  eins 
og ísbrjótar þannig að hægt var með dæl-
ingum kjölfestu að velta því á skömmum 
tíma frá borði til borðs og eins að steypa 
því fram og aftur. Hvortveggja nauðsyn-
legt til að losa skip sem fast er í ís. 
 
Kanadamenn á móti
Skipið  fór úr skipasmíðastöðinni Sun 
Shipbulding and Dray Dock Company 
þann 24. ágúst 1969 og sigldi þá frá  Che-
ster niður Delaware fljótið. Þar með var 
ferðin til Prudhoeflóa hafin.  Um borð 
voru 126 menn sem auk 43 manna áhafn-
ar samanstóð af 83 manna liði vísinda-
manna, fulltrúum olíufélaga, stjórnarer-
indrekum Kanada og Bandaríkjanna, 
fulltrúa af kanadíska þinginu og fjöl-
miðlafólki.  Skipstjóri Manhattan var 
Roger A. Steward.

Í undirbúningi fyrir ferðina hafði eitt 
mikilvægt atriði viljandi eða óviljandi 
ekki verið frágengið en það var að fá leyfi 
kanadastjórnar fyrir siglingunni sem að 
stórum hluta yrði innan kanadískrar lög-
sögu.  Vitað var að Kanadamenn voru 
siglingunni andvígir enda alla tíð verið 
afar viðkvæmir fyrir heimskautasvæðun-

um sem þeir telja lög-
sögu sína. Þeir brugð-
ust illa við þegar 
leggja átti upp og 
mátti litlu muna að af 
siglingunni yrði ekki. 
Á síðustu stundu 
tókst þó fyrirtækjun-
um sem að þessu 
stóðu að fá til liðs við 
sig afl sem dugði og 
var siglingin heimil-
uð en þá hafði British 
Petroleum Corp. bæst 
í hópinn. Er talið að 
það hafi ráðið úrslit-
um um að sigl-

ingaleyfið fékkst sem þó var skilyrt því að 
kanadískur ísbrjótur skyldi vera með í för 
og þannig undirstrikað að Kanada hefði 
lögsögu og yfirráð yfir þessu hafsvæði.         
 Í framhaldinu blönduðu Danir sér nokk-
uð í málið fyrir hönd Grænlendinga eins 
og það var orðað vegna hafsvæðisins á 
milli Kanada og Grænlands.

 Manhattan að leggja í reynsluferð eftir breytingarnar.

Manhattan á siglingu eftir breytingarnar. Á myndinni sést ísbeltið sem sett var á hliðar skipsins auk ísbrjóts-
stefnisins.

ÞÆGINLEG & 
ÖRUGG Á SJÓ 
VIÐ ERFIÐUSTU 
AÐSTÆÐUR

KLETTHÁLS 15 | 110 REYKJAVÍK 
WWW.JONBERGSSON.IS | 588 8881

/JONBERGSSON #JONBERGSSON

Vökvatæki ehf

Hönnun - Ráðgjöf - Sala - Þjónusta

Móhella 4D, 221 Hafnarfjörður
Sími 861-4401
Netfang vt@vokvataeki.is
Veffang www.vokvataeki.is

Ryðfrí framleiðsla

* Magnstillilokar
* Rafstýrðir on/off lokar
* Rafstýrðir stjórnlokar
* Sambyggðir lokar

Ryðfrí ástengi AISI 316

Eigum til á lager ástengi með
renndum 25 og 30 mm götum.
Tengin afhendast með kílspori
og gati fyrir stoppskrúfu.

Valmet vökvamótorar

Einnig varahlutir og viðgerðir

Valmet - Berarma - Eaton/Charlynn

Höfum aukið við þjónustu okkar og tökum nú
að okkur að smíða flestar gerðir af slöngum.

Grandagarði 18
101 Reykjavík
Sími 561-7580
skipa@skipa.is
www.skipa.is

- Háþrýstislöngur
- Þvottaslöngur
- mm
- BSP
- JIC

Stimpildælur

Ryðfrítt og galvanhúðað

Vörusala - Skipavöktun - Málningarvinna - Háþrýstiþvottur
Tankahreinsun - Dælubílar - Kranabílar

Vörur frá nánast hvaða framleiðanda sem er!

KrossgátanKrossgátan

VINNSLUSTÖÐIN HF HAFNARGATA 2 900 VESTMANNAEYJAR VSV�VSV IS VSV IS

TIL HAMINGJU

MEÐ DAGINN 

SJÓMENN

Egersund Ísland var stofnað árið 2004 og hefur síðan þá framleitt og þróað veiðarfæri og búnað til uppsjávarveiða.  
Egersund Ísland er hluti af Egersund Group sem stofnað var árið 1952. Egersund og dótturfyrirtæki þess eru leiðandi 
fyrirtæki á sviði framleiðslu og þróunar veiðarfæra.  

www.egersund.is

OKKAR HÆFNI – ÞINN HAGUR

Sendum sjómönnum og fjölskyldum þeirra 
bestu kveðjur í tilefni sjómannadagsins

Sendum sjómönnum og fjölskyldum þeirra
bestu kveðjur á sjómannadaginn

LITUR Á MERKI  VÖRUKAUPS

CMYK:  100-70-0-40
RGB:  31-59-117
PANTONE:  294
HEX: 002E99

Höfundur: Tómas Jónsson FÍT
tomas.jons@kvika2.is

GRINDAVÍKURHÖFN

Firmamerki fyrir Félag skipstjórnarmanna

Grafíska smi›jan ehf. 2004

PORT OF HAFNARFJORDUR

ÚTVEGSMANNAFÉLAG
SUÐURNESJA

SKINNEY-ÞINGANES HF



verður haldinn föstudaginn 2. júní 2023 á Grand Hótel 
í Hvammi, 1. hæð Kl. 14:00.

Dagskrá:

1. Skýrsla stjórnar um starfsemi félagsins á næst liðnu ári.

2. Endurskoðaðir reikningar félagsins og sjóða þess lagðir  
 fram og bornir undir atkvæði.

3. Kosin uppstillinganefnd sbr. 12. grein.

5. Kjör fulltrúa félagsins í stjórnir ráð og nefndir eftir því  
 sem við á.

6.  Ákvörðun stjórnarlauna skv. 9. gr.

7. Önnur mál.       
Stjórnin

Aðalfundur  
Félags Skipstjórnarmanna

ATH.   Fundurinn verður einnig 
fjarfundur, félagsmenn munu 
fá upplýsingar í tölvupósti.



Lausn krossLausn krossgátugátu

Jón Kr. Friðgeirsson var á röltinu og 
sá þá þetta glæsilega skip við hafnar-
bakkann, sjálfan Óðin að koma úr 
léttu viðhaldi. Þessi stærsti safngripur 
Íslendinga – eða að minnsta kosti 
stærsti fljótandi safngripur vor – er 
sem nýr eins og glöggt má sjá á mynd 
Jóns Kr. En svo það sé rifjað upp þá 
var Óðinn smíðaður árið 1959, í hinni 
dönsku Álaborg, og kom til landsins 
árið eftir. Rétt tæpri hálfri öld síðar, 
eða 2008, setti ríkisvaldið skipið í 
hendurnar á hollvinasamtökum þess 
sem í samvinnu við Sjóminjasafnið 
hafa síðan staðið að varðveislu hins 
aldraða varðskips þannig að mikill 
sómi er að.

BRYGGJURÖLT

sendir félögum sínum  
og fjölskyldum þeirra

bestu kveðjur 
og hamingjuóskir 

í tilefni 
Sjómannadagsins.

Lausnarorð:  S T Ó R R Í K U R
1. - 2. - 3. - 4. - 5. - 6. - 7. - 8. - 9. 

Óskum sjómönnum og fjölskyldum 
þeirra til hamingju með daginn

Sendum sjómönnum og fjölskyldum þeirra
bestu kveðjur á sjómannadaginn

EHF

Eimskipafélag Íslands sendir öllum sjómönnum 
og 	ölskyldum þeirra heillaóskir í tilefni dagsins 
með kærri þökk fyrir þeirra mikilvæga starf.

Til hamingju með
daginn sjómenn

555 6677  |  umb.is  |  Korngörðum 5, Reykjavík555 6677  |  umb.is  |  Korngörðum 5, Reykjavík

TRAUST
ÞJÓNUSTA
VIÐ ÍSLENSKAN SJÁVARÚTVEG Í ÁRATUGIVIÐ ÍSLENSKAN SJÁVARÚTVEG Í ÁRATUGI

Til hamingju 
með daginn 
sjómenn!

HUGVIT Í VERKI

VHE firmamerki

Þessi útgáfa er ætluð til merkinga, skiltagerðar o.fl.
Litir:  Pantone 432 (100%) og Pantone 151 (100%)

VÖLUSPÁ ÚTGÁFA

Sendum sjómönnum 
og fjölskyldum þeirra

hamingjuóskir 
á sjómannadaginn

Eimskipafélag Íslands sendir öllum sjómönnum 
og 	ölskyldum þeirra heillaóskir í tilefni dagsins 
með kærri þökk fyrir þeirra mikilvæga starf.

Til hamingju með
daginn sjómenn



Við erum betri saman

Gleðilega 
hátíð
sjómenn


